
Čoahkkáigeassu

Davviriikkalaš bajimusdási dutkanovttadat (NCoE) TUNDRA (“How to preser-
ve the tundra in a changing climate”) lea leamaš viđajahkásaš prošeakta (2011-
15) NordForsk Bajimusdási dutkanálgaga (TRI) oassin. Dát raporta ovttastaht-
tá NCoE TUNDRA guovddášbohtosiid ja čohkke syntesa ovddit dutkamušas vai 
sáhttá ráhkaduvvot gokčevaš govva duottarekosystemas, dálkkádatrievdamis ja 
boazodoalu gaskavuođa vuorrováikkuhusas áššáigullevaš čanusjoavkkuide. 

Ođđaseamos dálkkádatmállet ovdanbuktet, ahte 2070-logu rádjái dálkkádat-
dilit leat dárbahassii lieggasat muora šaddui (>10 °C gaskamearálaš temperatuv
ra geassemánuid) measta oba Davvi-Fennoskandias, earret dušše buot alimus 
čohkain Skandinávia váriin. Liegganeaddji dálkkádat ovddida miestagiid ja muo-
raid šaddama, ja lea ná proseassa, mii gáržžida duottar-stuoraekosystema guovl
lu sakka. Einnostuvvon giđđatemperatuvrraid loktaneapmi ovddida muohttaga 
suddama. Ovttas miesttašattuid viidánemiin ja suohkkumiin dat sáhttá sakka 
unnidit gierraga speadjalastinnávcca (albedo) ja das lea váikkuhus, mii nanne 
globála dálkkádaga liegganeami. Miestagiid viidáneami caggan ja sirkumpolára 
alla speadjalastinnávccalaš duottar-stuoraekosystema seailluheapmi sáhtále dađi 
lági mielde doaibmat dálkkádatrievdama goahcanvuohkin. 

Šaddoborriin lea stuora váikkuhus šattolašvuohtaservošiidda. Meark-
kašahttimus šaddoborriide Davvi-Fennosskandias gullet stuora njiččehasat 
(bohccot), unna njiččehasažat (ciebanat) ja boatkkahasat (mihttárat). Dáid 
dárkkes váikkuhus goitge molsašuddá eallijoavkkuid ja daid náliid dynamihka, 
jagiáiggiid, dálkediliid ja šattolašvuohtaservošiid gaskka ja lea sorjavaš maid 
dáid eallijoavkkuid ovttastuvvan váikkuhusas. Earenoamážit bohccuid guoh-
tumiin lea vejolaš caggat dálkkádaga buktin miesttaluvvama. Stuorimus vejo-
laš guohtonváikkuhus muorranađat šattuide olahuvvo, jos bohccot leat báikki 
nalde guovllu šaddanáigge áramuttos geassemánus ja suoidnemánu álggus. 
Dasa lassin guođodeamis lea váikkuhus šattolašvuođa máŋggahápmásaš-
vuhtii. Cakkadettiin muoraid, guhkes miestagiid ja lieđđu rássenađat šattuid 
viidáneami, bohccot doalahit duoddara jalgadin, mii lea eaktun máŋggaid 
čáhkedis árktalaš šaddošlájaid ceavzimii. Vaikko guođodeapmi sáhttá árrit 
dáid šaddošlájaid, de intensiiva geasseguohtuma nettováikkuhus sáhttá leat 
positiiva populašuvdnadásis. 

Diehtagiidgaskasaš lahkonanvuogi mielde geahčadettiin duottar ii leat dušše 
stuoraekosystemasearvvuš, muhto maid sosioekologalaš vuogádat (SEV), mii 
sisdoallá olbmuid ja sin doaimmaid, earret eará boazodoalu. Mearrádusdah-
kan doallá sisttis máŋggaid sierra sárgosiid dán kompleksála sosioekologalaš 
vuogádagas ja lea dan geažil álohii kompromissa ja das lea gažaldat árvvuin 
ja oaiviliin. Suoma, Norgga ja Ruoŧa gaskkas boazodoalus leat mearkkašahtti 
lágaiguin mearriduvvon ja hálddahuslaš erohusat báikkálaččat, guvllolaččat ja 
stáhta hálddahusas. Ávaštallon rievdadusat dálkkádagas ja servodagain gáibi-



dit boazodoalus vuogáiduvvama dáidda rievdadusaide. Boahtteáigi ii leat ovd-
dalgihtii mearriduvvon, muhto dat iktá mearrádusaid ja doaibmabijuid ráiddus. 
Dán geažil sierralágán skenáriat Davvi-Fennoskandia sosioekologalaš vuogá-
dagaid boahtteáiggis, earret eará boazodoalu, sáhttet govviduvvot málliin, mat 
vuođđuduvvet sierralágán diliide, mearrádusaide ja doaibmabijuide. 

Dáláš gealdagasat čanusjoavkkuid gaskkas – mat dollet sisttis boazodolliid, 
eará eanangeavaheddjiid, sápmelaččaid ja ii-sápmelaččaid ja hálddahusvuogá-
daga – bohciidit sierralágán árvvuin ja mat gusket ekologalaš, kultuvrralaš, so-
siála ja ekonomalaš dagaldagaid. Dát gealdagasat sáhttet eastit ávkkálaš ságas-
tallama ja čađahahtti mearrádusaid ja sáhttet doalvut boahtteáigái, mii soaitá 
leat unohas máŋgasii, jos juo ii buot oassebeliide. Dálá áigge lea ilá unnán vuor-
rováikkuhus ja eahpeáššálaš, eahpedásseárvosaš ságastallan čanusjoavkkuid 
gaskkas. Boazodolliid oaidninvuogis eahpečielga láhkaásaheapmi ja iešmear-
ridanrievtti váilun gehččojuvvo árrun ealáhussii. Mearrádusdahkama šlája buo-
rideami várás boahttevaš eanangeavaheami ja ealáhusa plánat ja doaibmabijut 
galget plánejuvvot ovttas sierra čanusjoavkkuiguin. Historjjálaš gealdagasaid 
badjel mannama várás bealahis organisašuvdna, mii doaimmalii rádjegierragis, 
sáhtálii doaibmat gaskkusteaddjin sierra oassebeliid gaskkas. 

Álggahus

Čakčat 2008 davviriikkat vuođđude viiddes, oktasaš dutkan- ja innovašuvdna-
vuogádaga, bajimusdási dutkanálgaga (TRI), masa gullet máŋggat davviriikka-
laš organisašuvnnat ja álbmotlaš institušuvnnat. Viđa jagi álgga doalai sisttis 
guhtta oasseprográmma, main okta lei Dálkkádatrievdandutkamuš: váikku-
husat ja vuogáiduvvan (ADAPT). ADAPT-prográmma oppalaš ulbmilin lei lasi-
hit diđolašvuođa: 

 	 dálkkádatrievdama váikkuhusain 

 	 servodaga vuogáiduvvanválmmašvuođain 

 	 vejolaš riskkain ja vejolašvuođain, mat dálkkádatrievdama váik-
kuhusain bohtet Davviriikkaide 

Golbma davviriikkalaš bajimusdási dutkanovttadaga ožžo ruhtadeami (NCoE) 
ADAPT-oasseprográmmas viđajahkásbadjái 2011-2015 oktiibuot 100 miljovn-
na NOK (sulaid 11 miljovnna €). NCoE TUNDRA “How to preserve the tundra 
in a warming climate” lei okta dain. Dán raporttas NCoE TUNDRA guovd-
dášbohtosat ja syntesa leat ovttastahtton ovddit dutkamuššii, viggamuššan lea 
čohkket gokčevaš gova duottar-ekosystema ja boazodoalu vuorrováikkuhusas 
áššáigullevaš čanusjoavkkuide. Mii leat guođđán máŋggaid ovttaskasčuoggáid 
raporttas eret vai doallat raportta logahahttin ja deaivilin. Daidda sáhttá oahpás-
nuvvat raportta loahppaoasi válljejuvvon dieđalaš girjjálašvuođa gáldogirjjálaš-
vuođas. 

Vaikko ADAPT-oasseprográmma guovddážis lea leamaš dálkkádatrievdan, 
mii leat váldán viiddit lahkkonanvuogi rievdamii, mii doallá sisttis maid earátiip-
pasaš rievdandiliid dego servodatlaš ja hálddahuslaš rievdadusaid, main sáhttá 
leat juobe gievrrat váikkuhus olbmo eallimii go dálkkádagain akto. 

Ovttastettiin dát nuppástusat čohkkejit potentiála boahtteáiggi gárggiidan-
bálgáid, skenáriaid. Makkárin boahtteáigi ihtá, dat sorjá čanusjoavkkuid dah-
kan mearrádusain. Mii sávvat, ahte diđolašvuohta ja ipmárdus, mii vuođđuduv
vá diehtagii, sáhtálii leat bargoneavvun čanusjoavkkuide suokkardaladettiin 
man guvlui gárggiideapmi dáhttojuvvo mannat. 

Jukka Käyhkö
Tim Horstkotte



Giitosat

Giitit NordForsk-instituhta ja TRI ADAPT –prográmma dán dutkamuša 
ruhtadeamis. NordForska boarrásit ráđđeaddiid Harry Zilliacuksa ja Jostein 
Sundeta rávvagat ja doarjja prográmma áigge leat leamaš allagit árvvus adnon. 
Dieđalaš ráđđeaddi lávdegoddi ja prográmmakomitea buorideigga sakka fidnu 
jahkeárvvoštallamiiddiska ja evttohusaideaska mielde. Bálddalasfidnomet 
NCoE Nord-Star ja sierra ruhtaduvvon oasseprošeakta APRES leaba nannen 
ja gárgehan dutkamušamet máŋggaid sierra oassesurggiid. Našuvnnalaš 
institušuvnnat Suomas, Norggas ja Ruoŧas leat ruhtadan ja/dehe veahkehan 
ovttaskas bargobáhkaid dehe dutkiid dutkanprošeavtta áigodaga áigge. Dáidda 
gullet isitinstitušuvnnat Turku universiteahtta (koordináhtor), Lappi universiteahtta, 
Oulu universiteahtta, Ubmi universiteahtta, UiT Norgga Árktalaš universiteahtta, 
Finnmárkku ámmátallaskuvla, Suoma meteorologiija instituhtta, NORUT-Tromsa. 
Ruhtadaninstitušuvnnaide gullet Suoma Akademiija, Fram-guovddáš, FORMAS, 
Naturvårdsverket, Norgga dutkanráđđi, Turku universiteahta vuođđudus sihke 
boazodoalu hálddahuseiseválddit ja máŋggat priváhta vuođđudusat. Maiddái EU 
ja Eurohpa Gomuvuohtaorganisašuvdna leaba ruhtadan dutkamuša. 

Earenoamáš giittus gieddebargogaskaomiid fuolaheamis ja logisttalaš 
veahkis Geavu subárktalaš dutkamuša dutkanstašuvnna Ohcejoga bargiide 
Esa Karpov, Otso Suominen, Ilkka Syvänperä ja Elina Vainio. 

Mii atnit allagit árvvus boazodolliid ja eará čanusjoavkkuid Suomas, Norggas 
ja Ruoŧas geavahan áiggis ja bidjosiin go sii leat oassálastán min bargobájiide, 
juogedettiin dieđuideaset ja attedettiin divrras jurdagiid ealáhusaineaset, sii leat:

Anders M. Lango, Aslak M. Utsi, Berit Karen Utsi, Birger Thelin, Brita Marja 
Nutti, Carina Nutti Sikku, Ellen Inga Kristine Hætta, Ellen Merete Utsi, Elli 
Mari Nutti, Erkki Magga, Esko Hirvasvuopio, Hannu Magga, Hannu Ranta, 
Iisakki Magga, Inger Marie Nilut, Iver M.Utsi, Jari Pulska, Johan Blind, Johannes 
Matti, John Andreas Utsi, Jouni Näkkäläjärvi, Juha Magga, Karen E.M. Utsi, 
Kristoffer Parfa, Lemet-Ante Näkkäläjärvi, Mauri Magga, Niilo Hirvasvuopio, 
Nils Gustav Blind, Nils Petter Labba, Nils-Heikki Magga, Nils-Ola Sikku, Osmo 
Hirvasvuopio, Osmo Pokuri, Pekka Aikio, Per Åke Labba, Per Johnny Skum, 
Per Jonas Parfa, Per-Anders Påve, Svein Pulk Sven-Ingvar Blind, Veikko Magga.

Giitit maid Roavenjárgga čanusjoavkkuid bargobájiide oassálastiid 
konstruktiiva ságastallamiin, sii leat: Jaako Raunio, Jukka Salmela, Päivi 
Lundvall, Pentti Lähteenoja, Tarja Pasma, ja Tuomi-Tuulia Ervasti. 

Dulkkat: Kaija Anttonen, Silja Somby, John Erling Utsi, Mariela Utsi, ja Joonas 
Vola

mailto:pentti.lahteenoja@mmm.fi


8  Boazodoallu globála rievdadusaid siste Davvi-Fennoskandia duottarguovlluin

NCoE TUNDRA

​http://ncoetundra.utu.fi

Jođihanjoavku ja hálddahus: 
Prošeavtta jođiheaddji: Jukka Käyhkö

Dieđalaš jođiheaddji: Lauri Oksanen

Prošeaktahoavda: Pekka Niemelä 2011–14, Hans Våg 2014–16

Prošeaktakoordináhtor: Elina Koivisto 2011–14, Mika Orjala 2014–15

Bargobáhkaid jođiheaddjit:
Annamari Markkola, Bernt Johansen, Bruce Forbes, Cecile Menard, Erkki 
Korpimäki, Jane Jepsen, Johan Olofsson, Jouni Pulliainen, Jukka Käyhkö, 
Lars Ericson, Lauri Oksanen, Tarja Oksanen ja Tove Aagnes Utsi

Boarrásit dutkit:
Annu Ruotsalainen, Jarmo Vehmas, Juha Tuomi, Philip Burgess, Risto 
Virtanen, Rolf Anker Ims, Sami Aikio​ ja Susanna Pirnes

Dutkidoaktárat (post-doc):
Anu Eskelinen, Elina Kaarlejärvi, Elina Koivisto, Judith Sitters, Karita 
Saravesi, Katrine Hoset, Lise Ruffino, Mariska Te Beest, Martin Biuw, 
Mysore Tejesvi, Ole Petter L. Vindstad, Patrick Saccone, Piippa Wäli, 
Sonja Kivinen ja Tim Horstkotte

Doavtterstuđeanttat: 
Antti Aikio, Dagmar Egelkraut, Hélène Barthelemy, Henni Ylänne, Juval 
Cohen, Karoliina Huusko, Liisa Huttunen, Maarit Kaukonen, Malin Ek, 
Maria Tuomi, Miia Kauppinen, Nirmalee Hengodage, Pauliina Wäli, 
Saija Ahonen, Tuija Pyykkönen ja Åsa Larsson Blind

http://ncoetundra.utu.fi


Sisdoallu

Čoahkkáigeassu.................................................................................................... 3

Álggahus................................................................................................................. 5

Giitosat................................................................................................................... 7

NCoE TUNDRA..................................................................................................... 9

Duogáš..................................................................................................................13
Raportta ráhkadus......................................................................................................13

1 	 Boazodoallu sosioekologalaš vuogádahkan .............................................15

2 	 Sápmi ja boazodoallu ...................................................................................19
Bivddus badjedillái .....................................................................................................19
Rájit ja árut....................................................................................................................19
Industriála gárggiideapmi Sámis ja badjedili modernisašuvdna ..................20
Boazodoallu kultuvrra ja buvttadusagaskasaš skurččus .................................20
Davviriikkaid dálá áigge boazodoallu ...................................................................21

Suopma..............................................................................................................23
Norga .................................................................................................................24
Ruoŧŧa.................................................................................................................25

Boazopopulašuvnnaid dynamihkka .......................................................................27
Boazodoallu ja eará eanangeavaheapmi .............................................................27

3 	 Davvi-Fennoskandia dálkkádat ja šattolašvuohta ....................................29
Dáláš dálkkádatdilit ...................................................................................................29

Šattolašvuohtaavádagat.................................................................................30
Davvi-Fennoskandia šattolašvuođa tiippat ...............................................30

Boahtteáiggi dálkkádat ja duottaršattolašvuohta ..............................................31
Dálkkádatmállet...............................................................................................31
Miestagiid viidáneapmi ja gierraga speadjalastinnávcca 
(albedo) nuppástusat ......................................................................................33

4	 Šaddoborriid váikkuhusat ordii ja duoddarii............................................36
Čoavddašlájat ja daid váikkuhusat árktis-alpiinnalaš šattolašvuođa 
dynamihkkii .................................................................................................................36

Ciebaniid váikkuhus duoddarii.....................................................................37
Ciebaniid váikkuhus ordda muorranađat šattuide .................................39
Bohccot ja daid váikkuhusat duoddara šaddoservošiidda ...................39

Mihttárat ja daid váikkuhusat ordii ............................................................40
Bohccot ja daid váikkuhusat árktalaš šattolašvuođa máŋggaháp-
másašvuhtii ..................................................................................................................43

5	 Olmmošdoaibmit sosioekologalaš vuogádagas .......................................45
Boazobargiid áiccastagat sosioekologalaš vuogádaga rievdamiin ...............45

Biras ja resurssat.............................................................................................45
Doaibmit ja hálddahus...................................................................................47

Doaibmandilli: maŋimus čanusjoavkobargobádji ..............................................48
Dáláš boazodoallu ..........................................................................................48
Boahtteáigge boazodoallu ............................................................................49
Boazodoallu luonddusuodjaleami gaskaoapmin ....................................50

6 	 Vejolaš boahtteáiggiid dutkan .....................................................................52
Skenárialahkonanvuohki ..........................................................................................52
Skenáriagovvádusat ..................................................................................................54

Árbevirolaš johtti boazodoallu......................................................................54
Máŋggalágán boazodoallogeavadat ovttas eará 
eanangeavahanhámiiguin (rievddakeahtes dilli, ‘BAU’)........................55
Oapmedoallotiipasaš boazodoallu .............................................................55
Eanandoallotiipasaš boazodoallu................................................................56

Loahppamearkkašumit......................................................................................59

Váldobohtosiid čoahkkáigeassu ......................................................................60

Gáldut	...................................................................................................................62

Čuovus 1...............................................................................................................66

Čuovus 2...............................................................................................................68

Sátnerádju............................................................................................................70



12  Boazodoallu globála rievdadusaid siste Davvi-Fennoskandia duottarguovlluin Boazodoallu globála rievdadusaid siste Davvi-Fennoskandia duottarguovlluin  13

Duogáš

Davvi-Fennoskandia bohciidahttá olu gievrras 
miellagovaid: bajiloainnu luondduviđaduov-
dagat, dálkkádatrievdan, mii eanet ah´eanet 
uhkida máŋggahápmásašvuođa, sámiid ruovt-
tuguovlu ja sin ikonalaš ealáhus dehe guovlu, 
mii vuođđuduvvá bohccui, ja gos ekonomalaš 
doaibman ja luondduriggodagaiguin ávkkás-
tallan lassánit geažos áigge. Duođalašvuođas 
mihkkege dáin miellagovain ii leat bođuid nub-
bi nuppis. Dat baicca leat čavga njađđásan ok-
tii nu ahte dat leat addán mearkkašahtti máh-
cahaga nuppiidasaset. Dát máhcahagat laktet 
dynamalaš luondduvuogádaga sosiála birrasii 
árvvuid, ulbmiliid ja geavadiid máŋggalágán-
vuođas. Dákkár olbmo ja birrasa oktiilašvuh-
tii čujuhuvvo sosioekologalaš vuogádahkan 
(SEV). 

Sosiála máŋggalágánvuohta buktá iešguđet-
lágán áiccastagaid birrasis ja duddjo háltti, man 
dihte ja mot duovdda, dan resurssat ja sierra 
intreassa- ja čanusjoavkkuid gaskavuođat galg-
gale hálddašuvvot ja gieđahallot. Luonddu-
suodjaleapmi, resurssaiguin ávkkástallan ja ál-
goálbmot sápmelaččaid ealáhus dasa gullevaš 
sierrarivttiidisguin leat resursahálddašeami 
buot deháleamos hámit Davvi-Fennoskandias, 
mat leat johttáhuvvon. Dain buohkain lea váik-
kuhus nuppiidasaset – hástalus daid bálddalas-
doaimma ovddideami ja stivrema várás. Dasa 
lassin dálkkádatrievdan váikkuha davviguovllu 
sosioekologalaš vuogádagaid rievdamii ja váik-
kuha sierra oassesurggiide máŋggaid sierra 
vugiid mielde. 

Akademalaš searvvuš viggá buoridit min 
ipmárdusa dáin birrasa ja sosiála nuppástu
sain ja daid čuovvumušain. Dása lassin dutkit 
vigget doarjut buoremus čovdosiid ohcama ja 
ávaštallamiin hálddašit dáid dynamihkaid ja 

dákko bakte buoridit davviguovllu sosioekolo-
galaš vuogádagaid vuogáiduvvankapasiteah-
taid.

Boazodoallu lea earenoamáš mihtilmas ov-
damearka sosioekologalaš vuogádagas: danin-
go dat doarjala guohtumii, ealáhus ferte dávistit 
dálkerievdadusaide ja ceakkomolsašuvvamii al-
lin davvin ovttaáigásaččat go dálkkádatrievda-
ma čuovvumušat lea šaddame báikkálaš dásis 
duohtan. Daningo boazodoallu gokčá geavadis 
viiddes eatnamiid, dat juohká duovdaga eatnat-
lohkosaš eará eanangeavahanhámiiguin. Dát 
badjálas intreassat gáibidit strategiijaid dahkat 
vejolažžan juhkkojuvvon ja suvdilis boahtteáig-
gi davviolbmuide ja ekosystemaide. 

Raportta ráhkadus
Min deaddočuoggámet lea Fennoskandia duot-
tarekosystema muosáhan dáláš rievdadusain 
sihke maid boazodoalu – mii lea ráđđejead- 
dji, muhto ii áidna eanangeavaheaddji guovllus. 
Raporta álggahuvvo boazodoalu govvádusain 
sosioekologalaš refereansarámas, SEV (kapih-
tal 1). Fuolakeahttá das, ahte SEV lea ovtta-
geardánahtton duođalašvuođas, SEV viggá ee. 
čielggadit ealáhusa kompleaksavuođa mearrá-
dusdahkanproseassa konteavsttas ja vuorro-
váikkuhusas eará eanangeavahanhámiiguin. 
Go bohccuin leat sierra guohtoneatnamat 
sierra jagiáiggiid, de refereansaráma mielde 
geahčaduvvojit duovdagat duottarstuoraeko-
systema olggobealde. 

Raporta buktá ovdan lasi ovttaskasčuoggáid 
sosioekologalaš vuogádagas nu ahte dat govvi-
da boazodoalu historjjá Davvi-Fennoskandias 
ja buohtastahttá dáláš hálddahusa golmma riik-
kas (kapihtal 2). Čuovvovažžan govviduvvojit 

jápma (abiohtalaš) ja ealli (biohtalaš) biraspro-
seassat (kapihttalat 3 ja 4), mas deattuhuvvo-
jit vuorrováikkuhusgorit dálkkádaga, šattolaš-
vuođa ja guovddáš šaddoborrišlájaid ekologiija, 
mii váikkuha duottarekosystema doaibmamii, 
gaskkas. 

Olmmošdoaibmit SEV:s, earret eará boazo-
doallit ja eará čanusjoavkkut, ovttastahttet so-
sioekologalaš analiisa (kapihtal 5). Mii govvidit 
boazodolliid áiccastagaid duottarstuoraekosys-
tema nuppástusain, sihke boazodolliid ja eará 

čanusjoavkkuid doaladumiid ja áiccastagaid 
dáláš ja boahttevaš hástalusaide. 

Dát kapihttalat ovttastuvvet skenáriaana-
lysan, mii govvida boazodoalu hypotehtalaš 
boahtteáiggiid, man duohken leat politihkkavál-
ljemat ja daid váikkuhusat ealáhussii (kapihtal 
6). Dát skenáriat leat dárkkuhuvvon áiccalmas 
bargoneavvun vuojuldahttit fuomášumi dehá-
laš proseassaide ja mearrádusdahkama čoavd-
dussajiide, mat sáhttet boahtit mearrideaddjin 
boazodoalu boahtteáigái. 

Skenáriaanalysa (kapihtal 6)

Boazodoallu sosioekologalaš vuogádahkan (kapihtal 1)

Hálddahus  (kapihtal 2)

Boazodoalu 
historjá

Dálá áigge 
boazodoalu 
hálddahus 

Biras ja resurssat (kapihttalat 3 & 4)

Dálkkádat-
rievdan

Šattolaš-
vuohta & 

šaddoborrit

Doaibmit (kapihtal 5)

Boazobargiid
oaivilat

Čanus-
joavkkuid 

bargobádji 
(doaibmandilli) 

Govva 1. Raportta struktuvra, mii govvida sosioekologalaš vuogádagaid doahpaga

1  
Boazodoallu  

sosioekologalaš vuogádahkan 

Álbmotekonomiija suorggi dieđaolmmoš ja No-
bel-muitobálkkašumi ekonomiijadiehtagis jagi 
2009 vuoitán professor Elinor Ostrom čielg-
gadii hástalusa, mot oktasašriggodagat, dego 
vuovddit ja guollečázit, galggale hálddašuvvot 
suvdilis, muhto gánnáhahtti vuogi mielde. Son 
gárgehii refereansaráma (Ostrom 2009; Mc-
Ginnis & Ostrom 2014) sosioekologalaš vuo-
gádagaide (SEV), maid Hinkel ee. leat maŋŋel 
hábmen (2014). Mii geavahit gárgehuvvon Ost-
roma SEV:a vai ipmirdit boazodoalu sosioeko-
logalaš vuogádahkan. 

SEV:s leat njeallje máilmmiviidosaš čoavd-
dadoahpaga: biras, resurssat, doaibmit ja háld-
dahus (govva 2). Dáin doahpagiin leat máŋggat 
dáhpáhusguovdasaš meroštallojuvvon variábe-
lat, main lea oktavuohta dáhpáhusguovdasaš 
meroštallojuvvon goriide. 

Dárkilis sosioekologalaš vuogádaga meroš-
tallan sorjá gieđahallanvuloš dáhpáhusas ja 
dárkileappot dutkinulbmiliin, maidda vástiduv-
vo. Dađi lági mielde ii leat dušše okta muhto 
eanet vejolaš vuogádagat duottar-SEV:ii (vrd. 
Forbes 2013). Ovdamearkka dihte ekologalaš 
suodjaleami oaidninvuogi mielde guoskadettiin 
duoddara, ulbmiliid navddusin lea, ahte fuo-
lalaččat plánejuvvon ja ollašuhtton bohccuid 
jahkodatguohtundeaddu sáhttá caggat muo-
raid viidáneami, mii boahtá šaddanáigodaga 
guhkkumis (geahča kapihttaliid 3 & 4). Ovt-
taáigásaččat sosiála geahčadanvuogi mielde 
fuolalaš ja oktasaš guohtuma hálddašeapmi 
boazodolliid, hálddahuseiseválddiid ja dutkiid 
gaskkas veahkeha boazodoalu vuogáiduvva-

ma earáhuvvi máilmmis (kapihtal 5). Galggalii 
maid váldit vuhtii dan duohtaášši, ahte boazo-
doalu ordnen ii leat vealtakeahttá oiddolaš dálá 
áigge ja dan geažil ealáhusbargama ođđasit-
jurddašeapmi lea gánnáhahtti juohke dáhpá-
husas. 

Go formaliserejuvvo ja ipmirduvvo, mas 
sosioekologalaš vuogádat šaddá ja mot dat 
doaibmá, de sáhttet leat eambbo návccat dahkat 
ákkastallon hálddahusmearrádusaid. Mii leat 
oainnat duddjon SEV:a dainna navdosiin, ahte 
olbmo diđolaš válljemiin ovttaskas olmmožin 
dehe ovttasbargojoavkkuid lahttun, olmmoš 
sáhttá vejolaččat váikkuhit sakka sihke ekolo-
galaččat ja sosiálalaččat boahtteáiggi loahppa-
bohtosiidda. Ovttageardánit, mii navdit loahp-
pabohtoša (juogo duottar seailu dehe ii) šaddat 
mearrašuvvat sihke ekologalaš vuogádaga 
(ovdamearkka dihte dálkkádat, šattolašvuohta, 
ealát) ja sosiála vuogádaga (ovdamearkka dih-
te boazoolbmuid miellašumit, sámi kultuvrra 
earáhuvvan, boazodoalu njuolggadusat) dagal-
dagaid mielde. Guorahallat vuohččan vuogáda-
ga njealji čoavddadoahpaga dárkileappot. 

´Biras´ čujuha dagaldagaide, mat leat olg-
guldasat dan dáfus, ahte dat eai leat lagas 
vuorrováikkuhusas SEV:a variábeliidda, vaik-
ko dat gal ráhkadit viiddit duogáža jearaldat-
vuloš SEV:ii. Duođalaš eallimis meroštallan 
lea ránes guovlu, daningo loahpaloahpas vi-
sot laktásit nuppiidasaset. Muhto vai sáhttá 
árvvoštallat mii lea olgguldas ja siskkáldas, 
de galgá váldot vuhtii goassášge áiggálaš ráp-
ma. Dávjá SEV-dutkamušain dálkkádat lea ip-

mirduvvon olgguldassan ja dagaldahkan, mii 
váikkuha vuogádahkii, almmá mearkkašahtti 
máhcahaga haga. Min spatiála dimenšuvnnas 
Davvi-Fennoskandias ja logijagiid áigodagas, 
dálkkádat sáhttá adnot olgguldassan, daningo 
dat váikkuha duoddarii muhto dat oažžu váik-
kuhusa mohkkás globála vuorrováikkuhusain 
iige njuolga duoddaris dehe boazodoalus. Liik-
ká mii navdit, ahte nuppástusain, mat eará-
huhttet viiddes sirkumpolára duottarguovllu, 
boahtá leat guhkesáigásaš váikkuhus dálkká-
dahkii unnimusat dán jorbalasbealde, jos juo 
ii globála dásis. Viidásit politihkalaš, ekonoma-
laš ja juridihkalaš vuogádagat eai maid oaččo 
njuolga váikkuhusaid boazodoalu sosioekolo-
galaš vuogádagas ja leat dákko bakte ipmirduv
von olgguldassan. Mihtilmasat earáhuvvamat 
luonddus dáhpáhuvvet veaháš gerddiid, go fas 
servodatlaš nuppástusat sáhttet dáhpáhuvvat 
ovtta ijas. Dát erohus spatiála-temporála dásis 
SEV:a ekologalaš ja sosiohálddahuslaš váikku-
husaid olis (Keskitalo ee. 2016) dahká dávjá 
mohkkádeabbon SEV-struktuvrra vuođu. 

´Resursavuogádat´ čujuha ealáhusa re-
sursavuđđui ollisvuohtan. Dat boahtá čoahk-
kái guohtoneatnamis ja dan iešvuođain dego 
sturrodagas, sajádagas, rájiin, ávkkálašvuođas, 
sáhttágo dan birra einnostit ja olbmo huksen 
doaimmain. Muhtimat dáin leat oalle ovttačilg-
golaš iešvuođat, dego vejolaš guohtoneatnama 
fysalaš sturrodat, go fas muhtimat leat mohk-
kát ja váddásit čoavdimis – dego guohtoneat-
nama ávkkálašvuohta dehe šládja. Boazodoalu 
resursavuogádat sáhttá gieđahallot máŋggain 
hierárkkalaš dásiin: Davvi-Fennoskandia oba 
boazodoalloguovlu, našuvnnalaš boazodoal-
loguovllut Suomas, Norggas ja Ruoŧas ja fas 
orohagat/čearut/bálgesat ja daid (vejolaš) oas-
seovttadagat dego jahkodatlundosaš guoh
toneatnamat ja siiddat. Geavada hálddahusa 
oaidninvuogis orohat-/čearro-/bálgesvuogádat 

lea mihtilmasat oba vuogádahkii buot dehálea-
mos. Ovttaskas boazoeaiggádis lea mihtilma-
sat gáržžes vejolašvuođat doaibmat resursa-
vuogádaga dásis.

Resursavuogádat šaddá čoahkkái ´resur-
saovttadagain´, namalassii bohccuin. Bohcco 
dehálaš iešvuođat dollet sisttis meari, ahta-
nuššandási, vuorrováikkuhusa, ekonomalaš 
árvvu, lihkadeaddjivuođa ja lávdanviidodaga 
báikái ja áigái sihke eará mihtus iešvuođaid 
dego sohkabealjuohkáseami, ahkejuohkásea-
mi, biebmodili, parasihtaid, dávddaid, spiriid, 
johtalusjámuid ja suollemaš bivddu. Dát lea 
dat SEV-mihttolávva, mas ovttaskas boazoeaig-
gádiid mearrádusat leat dehálaččat, vaikko dat 
stivrejuvvojit maid bajil. 

´Doaibmi´ lea goalmmát sosioekologalaš 
vuogádaga doaba. Doaibmit leat máŋggalágán 
joavkkut ja oktagasat, mat leat SEV:a čanusjoav
ku, dego guovllu badjeolbmot dehe suohkana 
eananeaiggádat jna. Čanusjovkui gullevašvuoh-
ta meroštallojuvvo fas okte, dáhpáhusguovda-
saččat. Doaibmit molsašuvvet sin lohkomeari, 
sosioekonomalaš merrosiid (ahki, skuvlejupmi, 
boađut, opmodat jna.), historjjá, saji, dieđu, sa-
jádaga (jođiheaddjivuohta, fitnodatvuohta), tek-
nologiija ektui ja sorjjasvuođa ektui vuogádagas. 

Njealját vuogádaga oassedagaldat lea 
´Hálddahus´ dehe vuogádaga njuolggadusat. 
Hálddahusa bajimus dássin ipmirduvvo dieht-
telas almmushálddahus, ns. eiseváldiorganisa
šuvdna, dego ministeriijat dehe guovloeiseváld-
dit. Ii-stáhtalaš organisašuvnnat (ovdamearkka 
dihte WWF ), priváhta organisašuvnnat (ov-
damearkka dihte vuovdedoallo- ja ruvkefitno-
dagat) ja servoša siskkáldas organisašuvnnat 
(ovdamearkka dihte orohagat/čearut/bálgesat) 
hábmejit eará dehálaš vuogádaga, mii dahká 
njuolggadusaid. Njuolggadusat iešalddes ollet 
vuođđolága rájes gitta báikkálaš norpmaide ja 
strategiijaide. Njuolggadusaid ja politihkalaš  

Duogáš

-Luonddusuodjaleapmi
-Kulturárbi jna.

-Boazu
-Vuovdi
-Gávpi & industriija
-Eanandoallu
-Luonddusuodjaleapmi
-Kultuvra

-Vuovdeindustriija
-Turisma
-Ruvkeindustriija
-Šleađgga juogadeapmi
-Mátketelefonfierbmi

Badjeolbmot Eatnama hálddašeapmi

Boazodoalu
álbmotlaš
láhkaása-
heapmi

Boazodoallu sosioekologalaš vuogádahkan

Guohtuma sierrasárgosat

Dálkkádat ja dálki
Alla dásis:

-politihkka
-ekonomiija
-láhkaásahanorgána
-kultuvra

-Sturrodat
-Sajádat
-Hápmi
-Ovttastahttivuohta
-Šattolašvuohta
-Produktiivavuohta
-Dássedeaddosajádat
-Einnostahttivuohta
-Infrastruktuvra

-Eanangeavahusa plánen
-Eananoamastus
-Eatnama geavahan-
rievttit

-Lohku
-Sohkabealjuohkáseapmi
-Ahkeráhkadus
-Ahtanuššandássi
-Vuorrováikkuhusat
-Dynamihkat
-Ekonomalaš árvu
-Lihkadeaddjivuohta
-Lávdu
-Biebmoávnnasdilit
-Parasihtat
-Dávddat
-Boraspiriid goddin
-Johtolatjámut
-Genapolat

Eallu

Ovttaskas eallit

-Meannudeapmi 
-Šaddu
-Ekonomalaš árvu
-Biebmoávnnasdilit
-Lihkadeaddjivuohta
-Parasihtat
-Dávddat 
-Genapola

-Ahki
-Skuvlejupmi
-Dietnasat
-Opmodat
-Historjá
-Sajádat
-Diehtu
-Árvovuođđu
-Árvodássi
-Teknologiija oažžašuvvan
-Sorjjasvuohta vuogádagas

Orohagat

-Osolaččaid mearri
-Sturrodat
-Sajádat
-Guohtumiid šládja
-Jođiheaddjivuohta
-Vuorrováikkuhusat
-Veahkadatráhkadus
-Historjá
-Árvovuođđu
-Norpmat ja sosiála kapitála
-Teknologiija oažžašuvvan

Fitnodatdoaimmat

Stáhtalaš organisašuvdnat

Adnojuvvon njuolggadusat

-Priváhta eatnamat
-Oktasaš eatnamat
-Juohkeolbmo rievttit
-Sápmelaččaid vuoigat-
vuođat
-Minerálaid laigun

BIRAS RESURSSAT DOAIBMIT HÁLDDAHUS

Friddja organisašuvnnat

Boazodolliid
doaibma

Orohagaid

Govva 2. Sosioekologalaš vuogádaga (SEV) refereansarápma duottarekosystema ja boazodoalu konteavsttas. 

linnjáid molsašuddi spatiála skála, dego po-
pulašuvdna, lea maid mearkkašahtti. Muhtin 
njuolggadusat sáhttet leat eurohpaviidosaččat, 
oassi sisriikkalaččat ja oassi leat báikkálaččat. 
Earenoamáš hálddahuslaš refereansarápma  
laktása álgoálbmogiid vuoigatvuođaide, mat iden
tifiserejuvvojit riikkaidgaskasaš soahpamušain  
(Ovttastuvvan Našuvnnaid ILO 169-soahpamuš) 
ja álbmotlaš sámi áššiin. ´Doaibmit´ sáhttet 

maid cegget ´ovttadagaid´, mat ráhkadit  
njuolggadusaid ja dađi lági mielde dát guokte 
SEV:a ollisvuođa dávjá leat latnjalagaid. 

Go leat addán dáid čoavddadoahpagiid duo-
gážin, de sirdásit gieđahallat dárkileappot buot 
deháleamos dagaldagaid, mat váikkuhit boazo-
dollui dálá áigge, earenoamážit hálddahusráh-
kadusaid ja vuorrováikkuhusa biofysalaš birra-
siin. 

2  
Sápmi ja boazodoallu 

Sápmi dárkkuha viidodaga Ruoŧas, Norggas, 
Suomas ja Guoládatnjárggas, gos sámi kul-
tuvra lea ain ealli (govva 4). Kapihtal govve 
oanehaččat ealáhusa historjjálaš gárggiideami 
dálá áigái ja addá dieđu deháleamos lágalaš ja 
hálddahuslaš erohusain golmma sierra stáhta 
hálddahusas. 

Bivddus badjedillái 
Sámis bohccot leat leamaš eallindehálaš re-
sursa pleistosenaáiggi rájes. Gaskaáigge rá-
jes Norgga, Ruoŧa (masa Suopma dalle gulai) 
ja Ruošša álbmotstáhtat gáibide háldoseaset 
Davvi-Fennoskandia viidodaga. Sápmelaččat 
mákse vearu guolástemiin, dorkkaselliid ja 
gotti bivdduin sihke maiddái iežaset fállan 
reahkafievrridanbálvalusaiguin. Vearut ledje 
sápmelaččaide vejolašvuohta dorvvastit biv
dorivttiideaset lulli ođđaorruid vuostá sih-
ke maid guđege riikii gáibidit vearuhuvvon 
eatnamiid sin viidodagaideaset gullevažžan 
(Cramér & Ryd 2012). Bohccuid bivdu ja 
guođoheapmi dáhpáhuvai ovttaáigásaččat, 
go seatnaduvvon bohccuin sáhtii duhtadit 
bonddiid dárbbuid ovdamearkka dihte gease-
haneallin dehe geasuheaddjin goddebivddus 
(Bjørklund 2013). 

Dáláš boazodoallu lea jáhkehahttivuođa 
mielde gárggiidan bivddu earáhuvvamis 
guođoheapmái. Ráđđejeaddji dagaldahkan led-
je máŋggalágán vuoimmit, doaladettiin sisttis 
ekonomalaš, sosiála ja ekosystemaid proseas-
said (Bergman et al. 2013). Veaháš gerddiid 
seatnaduvvon ealut sturro ja nomádalaš badje-
dilli šattai dievaslaččat gárggiidan Sámis 1600-
logu nuppi bealis (Lundmark 1982). 

Jagi 1751 daláš Norga-Danmárkku ja Suop-
ma-Ruoŧa gonagasriikkaid rájit ásahuvvoje. 
Ráddjekeahtes boazodolliid rájiid rasttil
danvuoigatvuohta geasi riddoguovlluid oro-
hagaid ja dálvvi siseatnama vuovdeguohton
eatnamiid gaskkas jahkodatjohtimiid olis 
dáhkiduvvui Strömstada soahpamuša čuv-
vosis, mii dovdojuvvo namain Lappkodicilla 
(Lappkodicillen). Vaikko rájit eai rasttilduvvo 
liikká viidát go ovdal, de dokumeanttas lea 
ain mearkkašupmi boazodoallonjuolggadu
said hálddašeamis Ruoŧa ja Norgga gaskkas 
(Regeringen 2009). 

Rájit ja árut
Easka stuora geopolitihkalaš koflivttaid maŋŋel 
1800-logu loahpas, earret eará Suoma massin 
Ruoŧa vuolde Ruošša vuollái, rájit sierra álb
motstáhtaid gaskkas váikkuhišgohte garrasit 
sámi pastorála ealáhusbargamii. Viimmat, dát 
dáhpáhusat duddjoje lágalaš áruid boazodol-
lui ja rájiid rasttildeapmi šattai veadjemeaht-
tumin. Ráji gidden Ruošša-Suoma ja Norgga 
gaskkas jagi 1852 lei duššadeaddji boazodol-
liide. Sii šadde deaividit válljema juogo šaddat 
´norgalažžan´ ja massit dehálaš dálveguoh-
toneatnamiid Suopma-Ruošša siseatnamis 
ja ovttaáigásaččat ´suopmelaš´ badjeolbmot 
masse dehálaš guohton- ja guolástanviidoda-
gaid Norggas (Cramér & Ryd 2012). Vaikko 
johtin Norgga ja Suoma gaskkas Ruoŧa bak-
te lei ain vejolašvuohta muhtin badjeolbmui-
de, de nubbi rádjegidden Ruošša-Suoma ja 
Ruoŧa gaskkas dagahii ´ruoŧŧelaš´ sápme-
laččaide dálveguohtoneatnamiid massimiid 
Ruošša-Suomas. Čuovvumuššan lei guohton-

18  Boazodoallu globála rievdadusaid siste Davvi-Fennoskandia duottarguovlluin 

resurssaid gáržun Davvi-Norggas ja –Ruoŧas. 
Ja nu našuvnnalaš rájit leatge botken ovddeš 
johtima, mii vuođđuduvai ekologalaš dagalda-
gaide ja leat juohkán árbevirolaš kultuvrralaš 
ovttalágánvuođa. Loahpas čoavddusin dárbui 
geahpedit Sámi davviosiid badjelmeare orru-
ma lei davvisápmelaččaid ođđasit muotkun 
luksa Giellasa váriid mielde – muhtin oassái 
bákku vuolde, muhtin muddui eaktodáhto-
laččat (govva 3). 

Industriála gárggiideapmi Sámis ja 
badjedili modernisašuvdna 
Lagashistorjá, earenoamážit áigi maŋŋel nuppi 
máilmmisoađi, govvida ain eanet boazodoalu 
vuodjuma ja vuogáiduvvamma biergobuvtta-
deapmái ja biergomárkaniidda (Paine 1994). 
Dát beavttálmahttin doallá sisttis ođđa teknih-
kalaš gaskaomiid atnuiváldima doarjut boazo
doallogeavadiid dego `mohtorgielkárevolu
šuvdna´ 60-logus (Helle & Jaakkola 2008), ja 
maŋimus áiggiid GPS-bákkiid atnu furkkodit 
bohccuid atnin duovdaga (Löf 2013). Kumu-
latiivvalaš duovdaga earáhuvvan, mii boahtá 
resurssaid ávkin atnimis vuovdeindustriija, ruv
keindustriija ja čáhcefápmobuvttadusa várás, 
leat sakka gáržžidan bohccuid guohtoneat-
namiid (Kivinen at al. 2010, Herrmann et al. 
2014). Dát earáhuvvamat eanageavaheamis 
gáibidit badjeolbmuin bistevaš vuogáiduvvama, 
dávjá dat gáibidit alla ekonomalaš goluid ja bar-
gomeari (Löf 2013). 

Easkabáliid atnui váldon vuogit dollet sisttis-
teaset misiid njuovvama lasihit gánnáheami, 
šibitdálkkodandivššu sihke lassibiebmama. 
Maŋimus vuohki molsašuddá hui olu Sámis, ja 
lea eambbo ráđđejeaddji Suomas buohtastah
tedettiin Ruŧŧii ja Norgii, gos dat adnojuvvo ea-
nas dálvet, goviid áigge, ovdamearkka dihte go 
divttis muohtagiera eastá bohccuid goaivumis 
guohtunresurssaid vulobealde. 

Boazodoallu kultuvrra ja 
buvttadusagaskasaš skurččus 
Dego historjá ja boazodoalu muosáhan riev
dadusat Sámis čujuhit, ealáhus lea dán 
rádjái čájehan vuogáiduvvat politihkalaš, 
ekonomalaš, sosiála ja ekologalaš rievdamii 
(Forbes et al. 2006; Tyler et al. 2007, Moen 
& Keskitalo 2010). Dávjá guođohanstrate-
giijat leat earáhuhtton ja vuogáidahtton ja 
dat leat diktán badjedili identiteahta seailut 
earáhuvakeahttá kultuvrra čiehkageađgin 
gitta dálá beivviide. Dađi lági mielde boa-
zodoallu bissu sámi kultuvrra ovttastahtti 
sárggusin ja sápmelaš árvvuid čájeheaddjin 
ja earenoamážit birrasa hárrái (ovdameark-
ka dihte SSR 2012). Boazodoalu dehálaš-
vuohta lea namalassii dan kulturárbbis ár-
bevirolaš dieđu guoddin ja gaskavuohtan 
eatnamii. Dáid ákkaid vuođul lea áššeheap-
me veardidit dán ealáhushámi eanandoallo-
buvttadussii, man váldoáššin lea maksimála 
buvttadus ja gánnáhahttivuohta (Reinert et 
al. 2015). Eará árbevirolaš geavada hámit, 
mat laktásit boazodollui, leat meahccebivdu, 
guolástus ja árbevirolaš duodji ja maŋimus 
áiggiid maid turisma. 

Boazodoallu deaivida dálá áigge dávjá 
guovttejuogu árbevirolaš ealáhussan leah-
kima ja dárbbu leat ekonomalaččat gánná-
hahtti. Boazodoallu galggalii dađi lági mielde 
bastit ovttastahttit ekologalašvuođa, ekono-
malašvuođa ja kultuvrralaččat suvdilvuođa 
čuolddaid. Daid meroštallamis leat goitge 
erohusat, mat leat sorjavaččat das, gean 
oaidninvuogis dat gehččojuvvojit, stáhtaid 
vai sápmelaččaid (Benjaminsen et al. 2016). 
Stáhta oaidninvuogis boazodoalu buvttadan 
ekonomalaš boađus golmma riikkas lea vuol-
legaš buohtastahtedettiin eará eanangeava-
hanhámiide, dego luossašaddadeapmái dehe 
vuovdedollui.

Davviriikkaid dálá áigge boazodoallu 
Dálá áigge boazodoalloguovlu Suomas, Ruoŧas 
ja Norggas gokčá sulaid 40 % guđege riik-
ka eananviidodagas (govva 4). Dát guovlu lea 
juohkásan máŋggaide orohagaide/čearuide/
bálgesiidda ja servošiidda (govva 5). Boazo-
doalu geavahan guovlu juhkkojuvvo eará ea-
nangeavahanhámiiguin dego vuovdedoaluin, 
ruvkedoaimmain, eanadoaluin, čáhcefápmo
buvttadusain (dahkualdát), darfebuvttadusain 
ja turismmain. 

Láhkaásaheami oaidninvuogi mielde guo-
rahaladettiin sámi boazodoalu golmma dav-

viriikkas juohká oktasaš historjá. Stáhtalaš ja 
hálddahuslaš oaidninvugiid historjjálaš gárg-
giideami geažil, boazodoalu sajádat golm-
ma riikkas lea oalle sierralágán dálá áigge ja 
stuorimus erohusaid sáhttá gávdnat Suoma ja 
Norgga/Ruoŧa gaskkas. 

Juohkeokta golmma davviriikkas lea ásahan 
parlamentáralaš lága boazodoalus (Boazodoal-
loláhka, BDL), Poronhoitolaki (sámás: boazo-
doalloláhka) Suomas, Lov om reindrift (sámás: 
Láhka boazodoalus) Norggas ja Rennäringsla-
gen (sámás: Boazoealáhusláhka) Ruoŧas. Buot 
stuorimus erohus Suoma ja Norgga/Ruoŧa 

Govva 3. Davvisápmelaš bearrašiid ođđa saji gávdnan rádjegiddemiid maŋŋel 1989. Hábmejuvvon Aarsetha 
1989 mielde.

Suopma

Suomas leat 56 bálgesa (paliskunta, pl. pa-
liskunnat, sámás: bálges, ml. bálgesat) (geahča 
gova 5). Buot bálgesat leat Bálgesiid ovttastusa 
lahtut (Paliskuntain yhdistys, sámás: Bálgesiid 
ovttastus), mii gullá eanan- ja meahccedoallo-
ministeriijai. Ovttastusas lea ovddasvástádus 

boazodoalu ja ovttastusa lahtuid beroštumiid 
gárgeheamis sihke duppálrolla ollašuhttit stáh-
ta mearrádusaid ja boazoeaiggádiid vuoigat-
vuođaid dorvvasteamis (Ulvevadet & Klokov 
2004). Vaikko Suoma boazodoalloguovllus lea 
viiddes molsašuddan birasdiliin ja kultuvrralaš 
geavadiin, stáhtalaš mearrádusat gusket buot 
bálgesiid. 

BDL:id gaskkas lea dat, ahte Suoma seađus 
guođđá vuhtii válddekeahttá buot čujuhusaid 
sámi álbmogii. Norgga ja Ruota BDL:t álget 
sámi kultuvrra dorvvasteamis julggaštettiin 
sámiid vuoigatvuođaid lágalaš vuođđun. Ovda-
mearkka dihte Ruoŧa BDL:a vuosttaš paragrá-
fa julggašta: “vuoigatvuohta boazodollui gullá 
sámi álbmogii ja vuođđuduvvá boatkanmeaht-
tun muitin- ja áššegirjedieđuid boarrásit návd-
dašeapmái”. Norgga BDL:a vuosttaš paragráfa 
cealká ahte ”boazodoallu galgá doalahuvvot 
sámi kultuvrra ja servodaga dehálaš vuođđun”. 

Suomas boazodoallu ii leat sápmelaččaid 
aktovuoigatvuohta. Suoma BDL ii dovddas 

sápmelaččaid obanassiige. Sápmelaččaid ál-
goálgosaš aktovuoigatvuođa suodjaleami sajes 
Suoma láhka mieđiha boazodoallovuoigat-
vuođa buot Eurohpa ekonomiijaguovllu orrui-
de, go sii fal orrot Suoma boazodoalloguovllus. 
Áidnalunddogit Suomas boazodoaluin barget 
maid earát go sápmelaš olbmot boazosápme-
laččaid lassin. Ain ii sápmelaš boazodoallit  
dahket čielga eanetlogu buot boazodolliin Suo-
mas. Olbmuid mearri, geat gullet boazodollui 
(bealljemearkka eaiggádat) golmma riikkas lea 
dálá áigge oktiibuot sulaid 14 000, Suomas 
sáhttá fuobmát mearkkašahtti njiedjama (gov-
va 6).

Govva 5. Davvi-Fennoskandia boazodoalloguovllut. Nummáriid čilgehusat, gč. čuovus 1.

Govva 4. Bohccuid guohtoneatnamat ja Sámi guvllolaš viidodat.

Liikká, Suoma davimus bálgesat adnojuv
vojit ”sámiid ruovttuguovlun” (geahča govaid 4 
& 5), gos árbevirolaš sámi boazodoallu lea sámi 
álbmoga vuođđoriekti ja suddjejuvvon omd. 
eará eanangeavahanhámiin. Sámiid ruovt
tuguvlui gullet Ohcejoga, Anára ja Eanodaga 
gielddat sihke Sámi bálges Soađegili gielddas 
(vrd. govva 3). Buohtastahtedettiin Norgga 
ja Ruoŧa jahkodatjohtimiidda geasse- ja dál-
veeatnamiid gaskka, jahkodatbirrajohtimat 
Suoma bálgesiin leat mihá unnit čielgasat, da-
ningo bálgesiid rájit čuvvot roavvát servodaga 
hálddahuslaš rájiid. Muhtin davimus bálgesiin 
áiddit sirrejit bálgesa geasse- ja dálveguohton
eatnamiid. Suomas boazoeaiggádiid mearri 
lei jagi 2013 sulaid 4530, mas 1260 (28 %) 
orro sámiid ruovttuguovllus ja eaiggádušše 
42 % Suoma boazonális (Bálgesiid ovttastusa 
statistihkka). Liikká visot boazoeaiggádat eai 
goitge bargga bohccuiguin váldobargun. Sih-

ke boazoeaiggádiid ja váldodoaibmasaš boa-
zobargiid mearri lea njiedjan maŋimus logi-
jagiid ovttaáigásaččat go bohccuid mearri lea 
lahka stuorimus lobálaš boazomeari 203 700 
(jagiid 2010 – 2020) (govva7). Suoma lágat 
gildet rájiid rasttildeaddji bohccuid johtima 
davviriikkaid gaskka mange hámis. 

Norga
Norgga sámi álbmogis lea muitin- ja áššegir-
jedieđuid boarrásit (“alders tids bruk”) vuoi-
gatvuohta bargat bohccuiguin. Norgga sámi 
boazodoalloguovlu lea juohkásan sulaid 71 
orohahkii, muhto daid mearri sáhttá mol-
sašuddat, daningo muhtin orohagat sáhttet 
ovttastuvvat dehe juohkásit (Ulvevadet 2008). 
Eatnasiin Finnmárkku orohagain leat dihto 
geasseguohtoneatnamat lahká Atlántta rittu 
ja dálveguohtoneatnamat leat siseatnamis 
Suoma ráji nalde. Ii-sápmelaš boazodoallu 

gávdno Norgga lulliosiin, doaibmalohpeguovl-
lus, gos bohccuiguin bargojuvvo sierralobiin. 
Norgga jagi 2007 boazodoallolágas boazo-
doalloguovllut leat juhkkojuvvon funktionála 
joavkkuide, siiddaide, mat bohtet čoahkkái 
ovtta dehe eanet boazobargobearrašis, mat 
guođohit bohccuid oktasaš eallun. Dát siid-
dat juohkásit máŋggaide siidaossodagaide 
(siida-andeler). Dáid siiddaid organisašuvdna 
sáhttá molsašuddat jahkásaččat ja jagiáiggiid 
mielde (Reindriftsforvaltningen, 2013). Dálá 
áigge leat 99 geassesiidda ja 150 dálvesiidda. 
Siidaossodagaid mearri jagi 2015 lei 534 ja 
siidaossodagaide searvan olbmuid mearri lei 
3150. (Landbruksdirektoratet, 2016). Dav-
viguovllu Norgga Finnmárku lea ruoktu sulaid 
75 %:ii Norgga boazonális. 

Ruoŧŧa
Boazodoalloláhka (1971) addá sápme­
laččaide vuoigatvuođa “geavahit eatnama ja 
čáziid bajásdoallat iežaset ja bohccuideaset”, 

mii vuođđuduvvá muitin- ja áššegirjedieđuid 
boarrásit mearrádussii (“urminnes hävd”), 
nuppiiguin sániiguin ealáhusain lea bargo-
juvvon nu guhká, ahte das lea šaddan vuoi-
gatvuohta (Allard 2011). Ruoŧas bargojuvvo 
bohccuiguin guovtti málle mielde: johtti sáp-
melaš boazodoallu duottarguovllu geasse- ja 
vuovdevuolládagaid dálveguohtoneatnamiid 
gaskka (diehtogássa 1) ja boazodoallu, mas 
bohccot bissot ovtta sajes boreála vuovddis. 
Ruoŧa 51 čearus (samebyar) johtti boazo­
doallu bargojuvvo 33 čearus ja birra jagi 
dollejuvvon boazodoallu 10 čearus. Loahp-
paoasi 8 čearu leat doaibmalohpečearut, 
mas boazodoallu bargojuvvo sierradiliin: boa-
zoeaiggádat sáhttet leat earát go sápmelaččat, 
muhto bohccuiguin barget sápmelaččat. Vai 
sápmelaš sáhttá bargat bohccuiguin, de son 
ferte leat čearu (sameby) osolaš. Dát čearut 
doibmet nappo ekonomalaš ja hálddahuslaš 
ovttadahkan, mat stivrejit boazodoalu dihto 
guovllus. 

Govva 6. Boazodollui gullevaš olbmuid mearri. Geavadis dát dárkkuha olbmuid, geain lea bealljemearka, muhto 
ii vealtakeahttá dárkkut dan, ahte olmmos livččii geavadis mielde beaivválaš boazobarggus (vrt. govva 7). 
Dieđut Eanandoallodirektoráhtta, Bálgosiid ovttastus ja Sámediggi.

Govva 7. Boazoeaiggádiid ja váldodoaibmasaš boazobargiid (gurut áksel) ja eallit báhcán bohccuid mearri 
(olgeš áksel) mearri Suomas 1991-2013. Jagi 2015 rádjái váldodoaibmasaš boazobargiid mearri lea njiedjan 
941:in. Dieđut Bálgesiid ovttastusas ja Melas (sámás: Eelá) 2016.

Diehtogássa 1: Bohccuid jahkodatjohtimat 
Davvi-Skandinávia šattohis biras ja čielga jahkodatmolsašuddan dávistit bohcco ekologalaš vuogáiduvvamii. 
Dan mielde bohccot liikojit iešguđetlágán sierraresurssaid eallinbirrasiidda sierra jagiáiggiid vai ožžot eanemus 
meari biepmu beaktileapmosit dihto báikki ja áiggi hárrái. Sápmelaččaid jahkodatjohtin juohkása gávcci čielga 
jagiáigái, dán olis addojuvvojit daid davvisámegiel tearpmát. 

•	 Giđđat (giđđa) (njukčamánu loahpa rájes gitta miessemánu álggu rádjái) álgá johtin guottetbáikkiide. 
Boazu háhká biepmus eanas jeahkáliin vai doalaha iežas joliid nalde johtima áigge, goas gollá olu energiija. 

•	 Giđđagease (giđđageassi) (miessemánu álggu rájes gitta geassemánu loahpa rádjái), goas miesit 
riegádit, lea dehálaš áigi deavdit guhkes dálvvi áigge šaddan biebmováilliid ja áldduide njamahit mielkki 
botkeheami rádjái. Nuorra sogiid ja sieđgga lastat ja rahttá ja šattut rávdnječáziid lahka fállet maksimála 
biebmoávnnasdoalli biepmu.  Bohccot leat hearkkit spiiriid dehe olbmuid árrimii. 

•	 Geasset (geassi) (geassemánu loahpa rájes gitta borgemánu álggu rádjái), bohccot leat veaiddalis ja 
guđodit lupmosit máŋggaid sierralágán urttaid, rássenađat lieđđu šattuid ja suinniid ahtanuššameaset 
dihte ja biebmofuorkkás stuorrudeami dihte dálvvi várás. Jasat ja biekkat addet suoji divrriin. Bohccot 
čohkkejuvvojit gaskaboddasaččat miessemearkumii dán áigge. 

•	 Čakčagease (čakčageassi) (borgemánu álggu rájes gitta čakčamánu lohppii), guobbarat šaddet eanet 
ah`eanet bohccuid borramuša oassin. 

•	 Borramuša šládja ja ruonás borramušaid oažžun unnu čakčat (čakča) (čakčamánu loahpa rájes gitta 
skábmamánu álggu rádjái). Dát leat ragatáigi, goas varrásat golahit stuora oasi geasi áigge čoaggin 
resurssaideaset. Johtin čakča- ja dálveguohtoneatnamiidda álgá. 

•	 Soahkevuovddit ja marrasat addet dálveruonás suoinni ja dakŋasiid ja jekkiin sáhttet ain gávdnot veaháš 
ruonásšattut čakčadálvve (čakčadálvi) (skábmamánu álggu rájes gitta juovlamánu loahpa rádjái). Eallit 
galget veaháš gerddiid goaivugoahtit biebmu čoggon muohttaga vuolde. 

•	 Dálvet (dálvi) ( juovlamánu loahpa rájes gitta guovvamánu álggu rádjái) bohccot guhtot nu guhká go sáhttet 
dálveruonás suinniid ja dakŋasiid vuvddiin. Go njeađgá dehe joavgá gassa muohttaga ja skálvá bohccot sirdet 
allelii, gos lea seakkit muohta ja guolbaniidda, gos lea eanet jeagil. Jeahkálat, mat leat eatnama nalde (Cladonia 
spp, Cetraria spp.) leat čitnahydráhtta- ja energiijadoallit, muhto main lea unnán proteiidna ja minerálat. 

•	 Giđđadálvve (giđđadálvi) (guovvamánu álggu rájes gitta njukčamánu loahpa rádjái) muohtadilit sáhttet leat 
nu váddásat gassa muohttaga ja cugŋo dehe geartni dihte eaige bohccot bastte guohtut eatnangierragis 
biepmu. Jeahkálat, mat šaddet muora nalde (Bryoria fuscescens, Alectoria sarmentosa) boreála vuvddiin 
šaddet dehálaš guohtonresursan. Dálvvi ja giđđadálvvi guohtonresurssat ráhkadit váttes bohtalčeabeha 
boazojahkái, daningo dat váikkuhit garrasit dálvvis ceavzimii ja áldduid guotteha lihkostuvvamii. 

Bohccuid johtima dássi sierra jagiáiggiid guohtoneatnamiid gaskka, mátkegaskkat ja johtima dehe sirdima 
vuogit molsahuvvet sakka Fennoskandias ja dat leat sorjavaččat boazobargovuogádagas. Oppalaččat, 
guohtunmolsašuddan lea unnit čalmmus Suomas go Norggas ja Ruoŧas. (vrt. govva 4). 

Boazodoalloguovlu juohkása birrajahkásaš 
guohtoneatnamiidda ja dálveguohtoneatna-
miidda, mat leat eanas vuolleeatnamiid boreá-
la vuvddiin. Boazodoallolága mielde boazodol-
liin lea vuoigatvuohta guođohit bohccuideaset 
dálveguohtoneatnamiin golggotmánu 1 beaiv
ve rájes gitta cuoŋománu 30 beaivve rádjái. 
Jagi 2014 Ruoŧas ledje 4657 registrerejuvvon 
boazoeaiggáda (statistihkat www.sametinget.
se).

Boazopopulašuvnnaid dynamihkka 
Sámis lea raporterejuvvon olu molsašud-
dan bohccuid mearis mannan čuohtejagi 
rájes, mii boahtá máŋggalágán váikkuhed
djiin. Deháleamos váikkuheddjiid joavkkus 
leat viiddesmihtot dálkkádatlaš ja oane-
hisáigásaš dálkedáhpáhusat, earenoamážit 
dálvviid (Weladij & Holand 2003, Helle & 
Kojola 2006). Eará birasdagaldagaide gulle 
ovdal parasihttadálkkodeami dávddat, guoh-
tonresurssaid oažžašuvvan ja spirevahágat, 
mat sáhttet leat Sámi muhtin guovlluin 
mearkkašahttit. (Åhman et al. 2014). Háld-
dahusgeavadat, dego njuovvanstrategiijat ja  
stáhtadoarjagat sáhttet váikkuhit sakka 
bohccuid mearrái (Hausner at al. 2011, 
Uboni et al. 2016). 

Dálá áigge stuorimus lobálaš boazomearit 
bálgesiin/orohagain/čearuin mearriduvvojit 
olggobealde stáhta eiseválddiid doaimmas ja 
mearrádus vuođđuduvvá eanas dálveguohtu-
miid suvdinnákcii. Suomas namuhuvvon eise-
váldi lea eanan- ja meahccedoalloministeriija 
(Maa- ja metsätalousministeriö), Norggas 
boazodoallostivra (Reindriftsstyre) ja Ruoŧas 
leanaráđđehus (Länsstyrelsen). Norggas 
mearrideaddji dagaldahkan lea ealli deaddu 
ja dálveguohtoneatnamiid jeahkála biomássá 
(LMD 2008). Suomas dáin rájiin lea sulaid 
10-jagi áigodat, go fas Ruoŧas lobálaš bohc-

cuid mearri ollá jahkái 1946 Norrbottenis ja 
Västerbottenis ja jahkái 1973 Jämtlánddas. 
Dálá áigge seatnaduvvon bohccuid mearri 
Suomas, Norggas ja Ruoŧas lea oalle seam-
masullasaš, ja molsašuddá 250 000 Norggas 
ja Ruoŧas ja 200 000 Suomas čakčanjuovva-
miid maŋŋel (govva 8). Historjjálaš alimus 
mearri lei buot golmma riikkas 1990-logu 
álggus. 

Boazodoallu ja eará eanangeavaheapmi 
Luondduriggodagaid geavaheapmi, dego mi-
nerálaid laigumiin ja čáhcefápmobuvttadusain, 
mii sisdoallá buođuid ja dahkujávrriid, sáht-
tet leat stuora váikkuhusat duottarduovdagii. 
Earret daid báikkálaš váldobirasváikkuhu
said, doaimmaid čuohcci infrastruktuvra, dego 
geainnut, reaillat ja fápmojohtasat sáhttet váik-
kuhit duottarvuogádahkii viiddes guovlluin.

Vuovdedoallu lea dehálaš eanangeava-
headdji Davvi-Fennoskandia boreála aváda-
gas. Jos dálkkádatrievdan lasiha vuvddiid ávk-
kálašvuođa guhkit áigodagas daid viidáneami 
mielde dán rádjái muorahis guovlluide, vuov-
dedoalu váikkuhusat jáhkehahttivuođa miel-
de lassánit boahtteáigái ođđa viidodagaide. 
Dasa lassin, vuovdedoallu váikkuha garrasit 
bohccuid dálveguohtoneatnamiidda Ruoŧas ja 
Suomas. Dađi lági mielde, nuppástusat vuov
dedoalu eanangeavaheamis leat dehálaš da-
galdat suokkardaladettiin boazodoalu boaht-
teáiggi (govva 9). 

Dasa lassin, máŋggalágán turismadoaim-
mat dego vánddardeapmi, beanagessosat, 
meahccesykkelastin ja meahccebivdo- ja moh-
torgielkásafarat gáibidit sierra infrastruktuv
rahámiid ja sáhttet báikkálaččat váikkuhit 
boazodoalu eanangeavahanmolssaeavttuide 
(geahča kapihtal 5). 

Dálá áigge sámi kultuvrra vuoigatvuođalaš 
suodji, sisdoaladettiin eará árbevirolaš sámi 

ealáhusaid, lea geahnoheapmi, earenoamážit 
Suomas. Eanangeavaheami hárrái leat muh-
tin mearkkat gárggiideamis. Vuoigatvuođalaš 
mearkastoalpodáhpáhusas jagi 2016 álggus 
lei go sápmelaččaid kollektiiva vuittii Ruoŧa 
stáhta vuostá, go sin oktovuoigatvuohta guolás-

teapmái ja bivdui Girjas čearu viidodagas nan-
nejuvvui. Dáinna Ruoŧa vuoigatvuođa mearrá-
dusain galggale logalaččat jurddahaladettiin 
– mat bohtet oktasaš, historjjálaš vuoigatvuođa-
laš vuođus - leat čuovvumušat maid Suomas ja 
Norggas.

3  
Davvi-Fennoskandia dálkkádat  

ja šattolašvuohta 

Dáláš dálkkádatdilit

Dálkkádatdilit molsašuddet sakka miehtá Dav
vi-Atlántta, mii boahtá das go Atlántta, Dav
vemearrabađa, Giellása váriid ja viiddes gov-
dodatbiire leat hállut (gradienta). Oppalaččat, 
dálkkádaga govve bures guhkes galbma áigo-
dat ja muohtagovččas, mii bistá 6-7 mánu 
(Tuhkanen 1980; Tveito et al. 2001; Jylhä et 
al. 2008). Jagi gaskatemperatuvra molsašud-
dá guovllu davimus oasi -3°C:s rájes gitta 
mearrádálkkádaga mihtilmas Norgga oarjerit-
tu 3‒ 4°C:a rádjái. Vuolimus dálvvi gaskatem-
peratuvrrat gávdnojit Finnmárkku duoddariin 
Davvi-Norgga nannánguovllus. Šaddanáigo-
dat lea oanehaš (Karlsen et al. 2008) ja geasi 
gaskatemperatuvra lea gaskkal 4‒14 °C. Vuo-
limus jahkásaš arvemearri (vuollel 450 mm) 
lea Davvi-Suomas, go fas alimus arvemearri (> 

2000 mm) njiedjá Giellása váriid oarjjabeallái 
(govva 10b).

Dábálaččat muohttá golggotmánu loahpas 
dehe skábmamánu álggus ja bievlá cuoŋománu 
loahpas dehe miessemánus (Jylhä et al. 2008). 
Biekkas ja topografiijas lea mearkkašahtti 
váikkuhus muohttága báikkálaš čoggomii. Ov-
damearkka dihte várrefielttit ja čohkat sáhttet 
leat hui veađđasat ja seaggásat ja main muohta 
suddá áragiđa, go fas vumiide ja gobiide čoggo 
muohta, mii sáhttá bissut čavčča rádjái. Jah-
kásaš muohtagokčasis lea dehálaš rolla ekosys-
tema doaimmain Fennoskandias, daningo dat 
kontrollere mikrpdálkkádaga ja šattuid šaddan-
diliid ja buktá suoji galmmádagaid áigge (Wal-
ker et al 2001).

Liikká go eananspáppa dálkkádat liegga-
na, de maid davviguovllut deaividit earáhuv-
vamiid. Go globála gaskatemperatuvradáhta 

 
Govva 9. Vuovdedoallu lea okta eará eanangeavaheddjiin Davvi-Fennosskandia boazodoalloguovllus 
earenoamážit Ruoŧas ja Suomas. Industriijalaš vuovdedoallu lea váikkuhan duovdaga mollaneapmái (gurut 
bealde) ja dálveguohtoneatnamiid massimii ovdamearkka dihte intensiiva čuollamiin (olgeš bealde). Govat 
Ruoŧa bealde, Tim Horskotte.

Govva 8. Seatnaduvvon bohccuid mearit Ruoŧas, Norggas ja Suomas čakčanjuovvamiid maŋŋel 
čakčanjuovvamiid maŋŋel (1880–2011). Guotteha maŋŋel giđđat ealut leat mihá stuoribut. Hábmejuvvon 
Bernes ja earát 2015 mielde. 

Govva 10. a) Jagi gaskatemperatuvra ja b) arvemearri Davvi-Fennoskandias Hijmans et al. 2005, Worldclim 
2015.

čujuha 0.85 °C liegganeami áigodagas jagis 
1880 jahkái 2012, de davábealli sirkumpolára 
guovlu lea liegganan árvvu mielde guovttegear-
dásaččat dan ektui (govva 11). Ovdamearkka 
dihte Suomas jearaldatvuloš liegganeapmi lea 
leamaš 2.3 °C , ja dálvemánuid áigge measta 
vihtta ceahki (Mikkonen et al. 2015). Lea hui 
jáhkehahtti, ahte 1900-logu beallemuttos áico-
juvvon liegganeami váldosivva lea leamaš olb-
mo váikkuhus. 

Šattolašvuohtaavádagat
Davvi-Fennoskandia doallá sisttis máŋggaid 
šattolašvuohtaavádagaid miehtá govdodat- ja 
guhkkodatcehkiid. Šattolašvuohtaavádagat 
mearrašuvvet eanas temperatuvrraid mielde, 
muhto dárkkit meroštallojuvvon luohkkájuoh-
ku sáhttá dahkkojuvvot arvemeriid mielde. Dat 
fas ráhkadit mearkkašahtti erohusaid šatto-
lašvuohtahámiid gaskii oarjjil nuorttas mieh-
tá mearra-siseatnama gradieanttaid ja mii fas 
vuođđuduvvá siseatnan- ja mearradálkkádaga 
molsašuddamii (Ahti et al. 1968). Davvi bo-
reála avádaga dominerejit soahkevuovddit ja 
guovllu nannánoasis beahcevuovddit (Pinus 
sylvestris (L.). Lullelis ja nuortan guossavuovd
dit (Picea abies (L.) šaddet dábálaččabun ja 

ovttastuvvet duovdagis viiddes muorahis jalges-
jekkiide ja jekkiide. Davvi-Fennoskandia orda 
šaddá mihtilmasat lagežis (Betula pubescens 
ssp. czerepanovii). Lagešviidodat ollá Giellása 
lulliosiin miehtá Norgga ja Ruoŧa davimus 
Supmii. Guhkkodat- ja govdodatbiirre olis ord-
da badjeeatnamiidda lea mihtilmas árktalaš ja 
oroárktalaš duottar, man šlájaide gullet dakŋa-
sat, suoinnit, sepmolat ja jeahkálat (Virtanen et 
al. 2016). Lagešvuvddiid ja duoddara gaskasaš 
ráji hábme veahážiid mielde oppalaččat avádat, 
man sáhttá navdit biotohpalaš vuovdi-duot-
tar-ekotona –avádahkan. Temperatuvrra lassin 
eará heakkahis dagaldagat, dego man hállut 
eanan lea ja sedimeantatiippat, dego maid šad-
doborrit ja olbmuid doaimmat, váikkuhit ordda 
sajádahkii (Holtmeier & Broll 2005). 

Davvi-Fennoskandia šattolašvuođa 
tiippat 
Spatiálalaččat ja áiggi dáfus ovttalágán diehtu 
šattolašvuođas lea dárbbašlaš vai sáhttit ipmir-
dit daid dagaldagaid, mat váikkuhit dáláš ja 
boahttevaš šaddoservodagaid lávdui. Gáiddus-
gártendiehtu ja jeavddalaš mihtidanmetodat 
suonjardeamis, mat speadjalastet eananspáp-
pa gierragis, leat hui mávssolaččat gártedettiin 

šattolašvuođa viiddes guovlluin. Máŋggalágán 
satellihttagovat leat viidát adnon ávkin gártet 
šattolašvuođa iešvuođaid ja rievdamiid báikká-
laš dásis globála dássái. (Xie et al. 2008).

TUNDRA –prošeakta buvttadii diehtovuođu 
šattolašvuođas Davvi-Fennoskandias válljejuv
von Landstat TM ja ETM+ -govaiguin jagiin 
1994 – 2003 guđa operationálalaš dási miel-
de: (1) spektraid luohkkájuohku, (2) spektraid 
ovttalágánvuođaid analyseren, (3) luohkáide 
juhkkojuvvon govvamosaihkaid buvttadeapmi, 
(4) veahkeheaddji dieđu analyseren ja inte-
grašuvdna, (5) kontekstuála divvun ja (6) loah-
palaš gártabuktagiid standárdiseren. Buktaga 
spatiála resolušuvdna (pikselsturrodat) lea 30 
m. Ráhkaduvvon gártta dárkileamos veršuvdna 
sirre 21 eanagovččasluohká, go fas joavkkuide 
juogaduvvon veršuvdna doallá sisttis 14 luohká 
(govva 12, čuovus 2). Dát šattolašvuohtadieh-

tu lea dorjon máŋggaid dutkangeahččanguovl
luid dego ođasnuhtton govvádusa Skandiná-
via duottarguovlluin (Virtanen ja earát 2016), 
muohtagokčasa ja šattolašvuođa juohkaseami 
goris (Cohen et al. 2013), sihke máŋggalágáš 
boazoguohtondutkamušaid, dálkkádaga váik-
kuhus –dutkamušaid ja eanangeavaheami 
geahččanguovlluid boazoolbmuide. 

Boahtteáiggi dálkkádat ja 
duottaršattolašvuohta 

Dálkkádatmállet
Máilmmiviidosaš dálkkádatmállet adnojuvvo-
jit dán áigge dálkkádaga dutkamis ja boaht-
tevaš dálkkádatdiliid málliid ráhkadeamis. 
Ráđđehusaidgaskasaš dálkkádatrievdanpane-
la (IPCC) dohkkehan šaddovistegásaid doal-

Govva 11. Áicojuvvon globála gieratemperatuvrra nuppástusat jagiid 1901 – 2012 vuođđuduvvet 
lineáraregresšuvnna meroštallan temperatuvratreanddaide. IPCC 2013a.

Reindeer husbandry under global change in the tundra region of Northern Fennoscandia  31

Diehtogássa 2: Dálkkádaga molsašud-
dan maŋimus jiekŋabaji maŋŋel 
Dálkkádat ja dasa gullevaš šattolašvuohtaavádagaid 
lávdu leat molsašuddan sakka maŋimus jiekŋabaji 
maŋŋel. Dáláš jiekŋabaji maŋŋelaš áigodat, holosena 
álggii sulaid 11700 jagi dás ovdal. Sulaid 10000-
9000 ovdal áigelohkamá álggu (oáá.) dálkkádat 
lei čoaskásit go dálá áigi ja pionerašattut, dego 
dakŋasat ja suoidnešattut stáđásnuvve jiehki 
geassáseami maŋŋel. Gorálaš liegga áigodat 8000-
5800 ovdal dálááiggi gohčoduvvo hypsithermal:n, 
goas jagi gaskatemperatuvra lei guokte ceahki allelis 
go dálá áiggi. Beahcevuovdi lei mihá davvelis ja allelis 
go dálá áigge, ja máŋggat várrejiehkit geassáse 
dehe láhppoje. Sulaid 5000 jagi oáá. dálkkádat 
čoaskkui ja šattai máŋggahápmásaččabun. Dát 
dagahii beazi geassáseami veahážiid mielde, lasihii 
muorahis jalgesjekkiid ja jekkiid gárggiideami 
ja jihkiid viidáneami. Maŋimus 4000 jahkái lea 
leamaš mihtilmas oppalaččat čoaskásit dálkkádat 
muhtin temperatuvramolsašuddamiinnis, dego 
lieggasit áigodat namas mielde Gaskaáigásaš 
dálkkádatspiehkastat 900-1300 máá. ja čoaskásit 
áigodat namas mielde Unna jiekŋabajáš 1500–1850 
máá (Korhola et al. 2002; Lilleøren et al. 2012).

livuođaid vejolaš ovdánanlávkkit (RCP) leat 
maŋimus skenáriat ja adnojuvvojit ávkin dán 
áigge dálkkádatdutkamis. Dat govvidit njeal-
ji vejolaš dálkkádatboahtteáiggi sorjádettiin 
šaddovistegásaid bázáhusaid mearis (IPCC 
2013). Šaddovistegásat ovddidit suonjardan-
bággehusa dehege ”eahpedássedeattu” boahtti 
beaivváža suonjardeami ja vuolgi infrarukses-
suonjardeami gaskkas, mii dagaha tempera-
tuvrraid loktaneami. RCPt leat nammaduvvon 
jagi 2100 vejolaš suonjardanárvvuid joavkku 
vuođul ovdaindustriijalaš árvvuid ektui (+2.6, 
+4.5, +6.0, ja +8.5 W/m2; van Vuuren ja earát 
2011), ja juohke gárggiidanlávki addá sierralá-
gán liegganeami treanddaid Davvi-Eurohpii 
(govva 13).

Davvi-Fennoskandia dálkkádatdilit ja daid-
da gullevaš šattolašvuohtaavádagat govviduv
vojit málle mielde rievdat sakka juobe vuol-
legaččat suonjardanbággehusárvvuin (govat 
14 ja 15). Dáláš orda dávista hui bures geasi 
temperatuvrra stuoratermalaš geassetempe-
ratuvrii, 10°C:ii. Dálkkádatmállet čujuhit, ahte 
2070 vuollel 10°C geassetemperatuvrraid sáht-

tá gávdnat dušše Giellása várreguovllu hui alla 
báikkiin, mat dálá áigge čohkiidit eanas jihkiin. 

Miestagiid viidáneapmi ja gierraga 
speadjalastinnávcca (albedo) 
nuppástusat 
Eanangierraga njeaiga boahtti beaivvášsuo
njardeapmi sihke speadjalastá ruovttoluotta 
gomuvuhtii ja njammasa gierragii. Speadjalas-
tán beaivvášsuonjardeami oassi gohčoduvvo 
albedon. Sierralágán gierragat speadjalastet 
beaivvášsuonjardeami sierra vugiid mielde. 
Ovdamearkka dihte easkamuohttán muohta 
speadjalastá stuora oasi boahtti beaivečuovg-
gas ja das lea alla albedo (0,9), go fas mearat 
ja goahccevuovddit speadjalastet unnit beai-
večuovgga ja dain lea vuollegis albedo (0.06–
0.15). Njammasan suonjardeapmi ligge eat-
nangierraga ja máŋgga eará dagaldaga lassin 
dat váikkuha eananspáppa energiijadásseded-
dui (Dickinson 1983).

Davvi-Fennosskandia duottarbirrasat leat 
muohtagokčasa vuolde badjel jahkebeali. 
Miesttaduottar-duovdagiin albedo ja energii-

0 Olggobeale guovlu 

1 Goahccevuovddit

2 Sarrit / niitoválddálaš soahke-
                                    vuovddit
3 Lagešmarrasat

4 Guovdajeakkit ja rohtojeakkit

5 Bávttit, báljes eananvuođđu, laigga-
                                              hatgiettit
6 Daŋasbuolžžat

7 Jeagelguolbanat

8 Skierresáđggit

9 Duottarájut, suovkkat

10 Jassašattolašvuohta

11 Jiehkit, jasat

12 Eanandoallu

13 Huksejuvvon biras

14 Čáhci

Čilgehus

kilomehtarat

Govva 12. Davvi-fennoskandia eanangovččas-eanangeavahangárta, mii vuođđuduvvá Landstat-materiálii ja 
veahkeheaddji dihtui. Dát veršuvdna čájeha eanangokčasa 14 luohkás.

historjjálaš

2081-2100 gaskaárvu

Govva 13. Áigodat geasi (geassemánnu-suoidnemánnu-borgemánnu) temperatuvrra rievdamiin Davvi-
Eurohpas 1900-2100 njealji sierralágán šaddovistegásaid doallivuođaid vejolaš gárggiidanproseassa ektui 
(RCP) 1986-2005 (RCP, geahča deavstta ovttaskasčuoggáin) IPCC 2013b. 

jadássedeaddu mearrahuvvet muohtagokčasa 
ja muohtagierraga bajábeale loktáneaddji šat-
tolašvuođa oasi gaskavuođa goriin. (Menard 
et al. 2014b). Muohttaga bajábeal miestagat 
unnidit albedo ja geahpidit gierraga albedo ja 
lasihit beaivvášsuonjardeami njammaseami ja 
hearkkes liekkasrávnnji áibmogeardái. Giđa 
áigge muohttagokčasa viidodaga ja bistima 
rievdamiin leat gievrramus váikkuhusat spead-
jalastán suonjardeami mearrái alla govdodat-
dásiin, daningo guhkes skábmaáigodat ii jur 
váikkut suonjardandássededdui. Málliin govvi-
duvvon giđđatemperatuvrraid loktaneamit ovt-

tas miesttašattuid viidánemiin ja suohkkumiin 
sáhttet unnidit sakka eanangierraga albedo ja 
gievrudit globála liegganeami (Menard et al. 
2014a).

Muohttaga suddan lea fuobmájuvvon dáhpá-
huvvat ovdal guohtoneatnamiin, main bohccot 
eai leat geasset. Dáin duovdagiin, main bohccot 
eai oza šattuid šaddanáigodaga áigge, muorat 
ja guhkes miestagat bahkkejit muohtagokčasa 
čađa eambbo go buohtastahtedettiin birrajagi 
guohtuma eatnamiidda, main lea oanehit ja 
hárvvit šattolašvuohta. Dás čuovvu, ahte earáin 
go geasseguohtoneatnamiin lea giđđat vuolle-

gaččat albedo (Cohen et al. 2013). Bohccuid 
guohtumis lea čielga váikkuhus gierraga albe-
doi maiddái mihttáriid vaháguhttán soahke
vuvddiin. Ovdamearkka dihte, mihttárduššama 
maŋŋel sakka váttásnuvvan sogiid ealáskeapmi 
birrajagáš guohtuma guovllus lea raportere
juvvon dolvon mearkkašahtti 5 % lassáneapmái 
giđa albedos buohtastahtedettiin dálveguohton
eatnamii (Biuw et al. 2014). Galgá váldit vuhtii, 
ahte molsašuddamat muohttaga čoggomis ja 

suddamis ožžot hui olu váikkuhusaid guvllolaš 
dálkkádagas ja topogragfiijas šattolašvuođa 
lassin. Miestagiid viidáneami váikkuhusat hui 
viiddes árvvoštallamis alla govdodatcehkiid 
energiijadássededdui galggale váldojuvvot vuh-
tii, ovdamearkka dihte guolddustan muohta, to-
pografiija sihke maid miestagiid sodjan ja ovd-
dos geaiggageapmi, daningo dat buot váikkuhit 
muohtagokčasa molsašuddamii (Menard et al. 
2014). 

Otnábeaivi

Govva 14. Dáláš lieggasit njealjehasjagi gaskatemperatuvra (gurut bealde) ja málliin govvideami mielde 
ožžojuvvon temperatuvrrat jagi 2070 RCP 8.5 mielde (olgeš). (Hijmans ja earát 2005, Worldclim 2015.

Otnábeaivi 10.0 °C 2070 RCP 4.5; 10.0 °C 

Goahccevuovdi

Lastavuovdi /skieran

Duottaršattolašvuohta

Jalggodan čielggit/
giellasat, laiggahatgiettit

Jiehkit

Eará

> 10.0 °C

Govva 15. Dáláš ja málliin ráhkadeami mielde ožžojuvvon njealjehasjagi gaskatemperatuvrrat (RCP 4.5) 
(Hijmans ja earát. 2005, Worldclim 2015) ja dáláš šattolašvuođa tiippat (vrd. govva 10). 

Tabealla 1. Sierra šaddoborriid váikkuhus šattolašvuhtii orddas ja duoddaris 

  Duottar Miestagat ja dakŋasat Maras (lagežat)

Boazu vuoimmálaš váikkuhus1 váikkuha eanas viiddes 
miestagiidda > 30 cm1

vuoimmálaš váikkuhus ordii, go 
guđoda miehtá šaddanáigge 
(ns. birrajagi guohtun)1

Ciebanat

vuoimmálaš váikkuhus 
earenoamážit mássá-
dihttonjagiid áigge almmá 
boraspiriid muddema haga1

váikkuha eanas unna 
miestagaččaide < 30 cm, 
sorjákeahttá njattiidago vai ii1

boraspiret muddejit, muhto 
váikkuhus lea vuoimmálaš 
mássádihttonjagiid áigge2

Mihttárat ii váikkuhus3
váikkuhit dakŋasiidda 
mássádihttonjagiid áigge 
guorba guolbaniin3

stuora duššadanváikkuhus 
mássádihttonjagiid áigge3

Čujuhusat: 1) Olofsson ja earát 2009; 2) Aunapuu ja earát 2008; 3) Karlsen ja earát 2013

Ciebaniid váikkuhus duoddarii

Ciebaniid máddodatmolsašuddamiidda leat 
mihtilmasat stuora rievddalmasat oalle jeavd-
dalaččat viđa jagi perioda áigodagain (govva 
17). Dán perioda duddjojit muolddahat, mat 

orrot eanas ordda lahka. Goddesáhpániin, mat 
gávdnojit eanas alla govdadatcehkiin, dihttojit 
unnit jeavddalaš mássádihttomat, maid čuvvot 
fáhkkačiekŋalis roahppáneamit. Dákkár más-
sádihttomat leat leamaš 1978, 1988, 2007 ja 
2011 (Ekerholm et al. 2001, Olofsson et al. 

4 
Šaddoborriid váikkuhusat ordii  

ja duoddarii

Čoavddašlájat ja daid váikkuhusat 
árktis-alpiinnalaš šattolašvuođa 
dynamihkkii 
Buot mearkkašahttimus šaddoborrit, mat háb-
mejit šaddoservošiid dynamihka orddas ja dan 
bajábealde leat boazu (Rangifer tarandus), cie-
banat (Arvicolinae, muolddahat ja goddesáhpá-

nat) ja mihttárat (duottarmihttár Epirrita 
autumnata; idjabuolašmihttár (Operophtera 
brumata) (govva 16). Dáid šaddoborriid váikku-
hus molsašuddá jagiáiggiid mielde, dihttondáv-
jodaga mielde, fámolašvuođa mielde ja spatiála 
lávddu mielde ja sorjádettiin guđege šlája lihka-
deaddjivuođas ja šládjii oiddolaš šattolašvuođa 
šaddanmálliin (tabealla 1). 

 

 
Govva 16. Šaddoborriin lea váikkuhus Davvi-Fennoskandia ordda ja duoddara šattolašvuođa servošiidda. Badjin 
gurut bealde: boazu (govva Tim Horstkotte); Badjin olgeš bealde: luostesáhpán (govva Lauri Oksanen), vuollin gurut 
bealde: goddesáhpán (govva Tim Horstkotte), vuollin olgeš bealde: duottarmihttár čakčat (govva Moritz Klinghardt).

Govva 17. Muolddahiid ja goddesáhpániid máddodatmolsašuddamiid rievddadallamiid dávjodat Davvi-
Finnmárkku duoddariin, Norggas, jagiid 1977-2016. Indeaksaárvvut (bivdojuvvon 100 bivdoija vuollái) leat 
dássejuvvon gokčat golbma lihkostuvvan bivdogearddi.

a) b)

c) d)



38  Boazodoallu globála rievdadusaid siste Davvi-Fennoskandia duottarguovlluin Boazodoallu globála rievdadusaid siste Davvi-Fennoskandia duottarguovlluin  39

2014, Ruffino et al. 2016). Mássádihttomiid 
gaskkas báhcán goddesáhpánat gávdnojit ja-
sain ja jekkiin. Orddas unna neahteeallážiid 
dego buoidagiid (Mustela erminea) ja nirppi 
(Mustela nivalis) bivdin, lea gievrras cieban-
máddodagaid muddejeaddji ja doallá daid diht-
toma vuollegažžan jagiid, goas eai leat mássá-
dihttomat (Turchin ja earát 2000, Aunapuu ja 
earát 2008) ja soaitá váikkuhit dáid máddoda-
gaid rievddadallama periodavuhtii (Turchin et 
al. 2000, Ekerholm et al. 2001). 

Goddesáhpánat atnet biebmunis eanas sep-
mola, suinniid ja luktiid, eaige dat sáhte bor-
rat jeahkála ja muorranađat šattuin dat borret 
dušše lasttaid (Saetnan et al. 2009). Goitge dát 
šaddojoavkkut, maid goddesáhpánat eai sáhte 
borrat, gillájit issorasat daid váikkuhusas (govva 
18). Nuppe dáfus goddesáhpániid váldoborra-
muščuozáhagat, unna sepmolaččat, ožžot ávkki 
goddesáhpániid guđošteamis (Olofsson et al. 
2014, Virtanen 2000). Dálvviid goddesáhpánat 
goivot luotta muohttaga vuoli biebmogálduide 

ja mii beare, mii lea daid ovddas, duššá. Ea-
renoamážit áloruonás šattut, mat furkejit eatna-
sa návddašanávdnasiinneaset eatnanlaš osiide, 
gillájit lossadit. Unna sepmolaččat baicce váhk-
kasit máttasealaideaset bakte. Jos goddesáhpá-
nat eai livčče, de unna sepmolaččat šattale git-
ta stuorit gilvvohalliideaset geažil, dego guhkit 
áigge vuollái maid suoinnit ja luktit (Saccone 
& Virtanen 2016). Gesiid ciebaniid váikkuhusa 
fuobmá hárve daningo šattut šaddet jođánit. 

Goddesáhpániid váikkuhus lea dákko bakte 
dehálaš jassašattolašvuođa doalaheami várás, 
main leat rássenađat lieđđu šattut, suoinnit, 
luktit ja njálgga geasseruonáš dakŋásiid eat-
natvuohta. 

Buot buohkanassii, ciebaniin lea hirbmat stuo-
ra váikkuhus duoddara šattolašvuhtii ja čuovvu-
muššan maid biebmoávnnasjohtui ja čitnadásse-
deddui (Olofsson ja earát 2004, Ylänne ja earát 
2015). Dát váikkuhusat leat hui vuoimmálaččat 
ordda bajábeale viidodagain, gos daid sáhttá ái-
cat juobe gomuvuođas. (Olofsson et al. 2012). 

Ciebaniid váikkuhus ordda 
muorranađat šattuide 
Vaikko muolddahat sáhttet dagahit stuora 
vahága geasseruonas dakŋasiidda, dego sar-
rimii (Vaccinium myrtillus), de daid váikkuhus 
muorravesáide, mat šaddet duoddaris, ii leat 
nu čielggas. Eurásia ordašlájaid vesát cevze 
ollašuhtton geahččaleamis ciebaniid váikku-
husas fuolakeahttá. Muorrašlájaide gulle lageš 
(Betula pubescens ssp. czerepanovii), lasta-
guossa (Larix larix), beahci (Pinus sylvestris) ja 
vuovdeguossa (Picea abies). 

Stuora muolddatmáddodaga áigge guossá-
vesáin lei alimus ceavzindássi. Ciebaniid váikku-
hus ceavzán vesáid šaddui lei unni, duohta gal 
merkkašahtti šládjaguovdasaš erohusat sáhtte 
gávnnahuvvot. Gaskameari mielde beazit šadde 
buoremusat ja lagežat ja lastaguosat heajumusat. 

Nuppiguin sániiguin, álgoálgosaš lageš ii 
oro leame buot oiddolaččamus muorrašládja 
Davvi-Fennoskandia siseatnama dálkkádagas, 
daningo dan buorebut birgehalle golbma eará 
šlája. Earenoamážit guosas lea alla vesáid ceav
zindássi, muolddahiid váikkuhus daidda lea 
unni, eaige bohccotge guđoš daid. Nube dain 
sáhttá šaddat dominerejeaddji šládja orddas 
earenoamážit, jos dan viidáneapmi dorjojuvvo 
gilvimiin, dego lea dahkkon Davvi-Norggas. Álot-
ruonás goahccemuoraid leavvan orddas sáhtálii 
dramáhtalaččat unnidit eanangierraga albedo ja 
váikkuhit muohtadiliide (geahča kapihtal 3). 

Bohccot ja daid váikkuhusat 
duoddara šaddoservošiidda 
Eatnasat Suoma ja Norgga seatnaduvvon 
bohccuin johtet riddováriid ja siseatnama vuvd
diid gaskkas vai besset atnit ávkin iešguđiid 
jagiáiggiid šattuid, mat leat oažžumis (vrd. go-
vat 4 & 12). Sámi boazodoallu lea čuvvon dán 

lunddolaš málle ja dahká dan ain nu guhká go 
vejolaš álbmotstáhtaid ásahan ráddjehusaid 
olis (geahča kapihttala 2). 

Dálvet boazu atná biebmun jeahkála ja suot-
našattuid, earret eará miestagiid ja suinniid 
(Storeheier et al. 2003). Duovdagiin, main bohc-
cot leat ordda bajábealde dálvet, daid váikkuhus 
čuohcá bieggagaikkohagaide, muohtahis riiddii-
de. Goitge, bohccuid váldováikkuhus muorrás ja 
eará suotnašattuide dihtto geasset, goas bohc-
cot čoahkkanit eatnamiidda, main lea alla šat-
tuid buvttadus. Álgogease dákkár eatnamat leat 
dakkárat, main leat suovkkat ja marrasat. Sieđg-
gat ja lagešlasttat adnojit biebmun dušše oane-
haš, go lasttat leat nuorat ja litnásat ja dassážii 
go eará šattut, dego urttat, rássenađat lieđđu šat-
tut ja suoinnit ožžot nu olu biebmoávdnasiid go 
vejolaš (govva 19). Nube guohtuma maksimála 
váikkuhus muorranađat šattuide olahuvvo, go 
bohccot leat geassemánu ja suoidnemánu ál-
gobealde guohtume. Maŋŋel šaddanbaji áigge 
bohccuide mielamiel duovdagat leat lákta ja 
bibmos duottareallinbirrasat ja jasat, mat leat 
šattuid lahka. Dáin eallinbirrasiin guohtondead-
daga, dego maid eahpenjuolga váikkuhusa, dego 
duolbmuma ja biebmoávnnasmeari gočča dehe 
gáhkiriid bakte, sturrodatossodat sáhttá leat alit 
go gaskamearálaččat. 

Dákko bakte geasseguohtuma váikkuhus ii 
sorjá dušše áigemuttus muhto maiddái spatiála 
guohtonmálliin. Áiddiid guora, gos leat olu bohc-
cot, suoidnešattahat lea buhtten muorrašattuid 
(Olofsson ja earát 2001, govva 18). Seammalá-
gán váikkuhus sáhttá joksojuvvot almmá áid-
diid haga nu ahte bohccot dollojuvvojit čoahkis 
unna čorragažžan, mii lei dábálaš vuohki ovdal 
Skandinávias (Tømmervik ja earát 2010) ja lea 
ain anus árktalaš guovllu muhtin osiin (Forbes 
ja earát 2009). Dađi lági mielde bohccuin lea 
áiggis áigái vuoimmálaš váikkuhus buot šattui-
de, muhto ii geažos áigge. Go guohtun joksá 

Govva 18. Sierra šaddojoavkkuid biomássát (g/ m2 goikedeaddu) jalgadasain ja ciebaniid olatmeahttumis 
suodjebáikkiin guolbaniid jasain jagi 2008.

vuovdevuođđu sáhttá earáhuvvat rissemiestta-
vuođus suoidneválddálaš eanamin (Karlsen ja 
earát 2013, Jepsen ja earát 2013). 

Mihttáriid mássádihttomat leat lagešmar-
rasiid lunddolaš oassi (Tenow 1972). Goitge, 
mannan logijagiid dálkkádaga liegganeami 
váikkuhusa dihte dálvvit almmá ruostibuol-
lašiid haga ja go giđđadilit leat leamaš oiddo-
laččat, de dat leat lasihan mihttáriid mássádiht-
tomiid ( Jepsen ja earát 2008) davit ja nannáma 
sulastahtti guovlluin (govva 21). Áicojuvvon 
dihttondávjodagaid viidumat soitet šaddan ve-
jolažžan sihke bivvalit dálvviid (Ammunet et 
al. 2012) sihke oiddolaččat giđđadiliid geažil, 
mat váikkuhit soahkeurbbiid rahpaseapmái ja 
máđuid náhki luomusnuvvama gaskasaš feno-
logalaš ovttaáigásašvuhtii ( Jepsen et al. 2011). 
Go gaskadálvviid temperatuvrrat leat −36° C 

E. Autumnata, de monit jápmet ja gobádagaide 
dego johkarokkiide, ja allelii badjosiidda čog-
gojit galbma dálkemássát, maid gaskii šaddá 
temperatuvrraid avádat, mii dahká vejolažžan 
ceavzima (Tenow & Nilssen 1990, Ruohomäki 
et al. 2000), ja duššada mihttáriid miehtá Finn
márkku duoddariid (Tenow & Nilssen 1990, 
Jepsen et al. 2008). Dasa lassin alladit giđa 
ja geasi temperatuvrrat lasihit mássádihttoma 
áŋgirvuođa (Young et al. 2014). Sierra miht-
táršlájaid mássádihttomiid dihttondávjodagaid 
latnjalassii mannan doalvu guhkit ja áŋgireab-
bo mássádihttomiidda, daningo guovtti šlája 
dihttoma alimus mearit eai vealtakeahttá dáh-
páhuva oktanaga.

Nuppe dáfus, lieggasit ja guhkit geasit 
leat dahkan sogiid vuostálastinnávccaleab-
bon duššamiidda, daningo dain leat buoret 

duššadeaddji intesiteahta, de muorrašattuid 
sadjái bohtet suoinnit ja rássenađat lieđđu šat-
tut. Jos guohtondeaddu dan maŋŋel unniduvvo, 
lea suoidne-rássenađat lieđđu šattuin čohkiidan 
searvvuš vuostálastinnávccalaš muorrašattuid 
viidáneapmái ja sáhttá dahkat buori geasse-
guohtoneatnama, jos šaddan šattut leat oiddo-
laš guohtonšlájat. Vaikko váikkuhus lea dušše 
báikkálaš, nu dát šattolašvuođa earáhuvvamat 
sáhttet leat oidnosis čuohtejagiid, vaikko aktiiv
valaš guohtun lea nohkan (Tømmervik et al. 
2010). Dan sadjái jotkkolaš čabardeapmi seam
ma gaskaárvosaš intensiivavuođain baicca 
doalvu dakŋasiid, mat eai borat, viidáneapmái, 
mii duođaid gal leanai dábálaš dilli dálá áigge 
(Bråthen et al. 2007). Divreáigge bohccot vigget 
biekkus báikkiide, badjosiidda. Guovlluin, gos 
bohccot eai beasa mearragáddái dehe duod-
darii, dát meannudanvierru dagaha jeagelguol-
baniid duolmmustuvvama sakka, nuppiiguin 
sániiguin bohccuid dehálaš dálveeallinbirrasiid. 
Goikkádaga áigge jeahkálat billahuvvet duolm-
mustuvvama geažil, mii heajuda dáid eatnamiid 
dálveguohtoneanamin. 

Bohccot sáhttet maid eastit alla suotnašat-
tuid, main ii leat muorranađđa, viidáneami daid 
leavvanviidodagain vuollegis allodatdásiin duod-

darii dálkkádatrievdama geažil. Nube bohccuin 
lea mearkkašahtti rolla caggat boreála šattuid 
duvdit eret dábálaččat mihá unnit árktalaš šat-
tuid (Kaarlejärvi ja earát 2013). Dát čujuha dasa, 
ahte bures plánejuvvon ja čuozihuvvon bohccuid 
guohtonáigodagat soaitá doaibmat luonddusuod-
jalangaskaoapmin doallat válljejuvvon duottar
eallinbirrasiid jalgadin ja doalahit duottaršattuid 
máŋggáhápmásašvuođa boahtteáiggi dálkkádat-
diliin (Kaarlejärvi & Olofsson 2014).

Mihttárat ja daid váikkuhusat ordii 
Lastaborri divrrit dagahit hárve duoddarii vahá-
ga, man sáhttá fuobmát. Goitge duottarmarra-
sat leat áigodagaid mielde duššan mihttáriid, 
eanas siseatnamis duottarmihttára (Epirrita 
autumnanta, govva 20) ja riddoguovllus idja-
buolašmihttára (Operophtera brumata) geažil 
(Tenow 1972). Soagit dávistit duššamii nu ahte 
dahket ođđa lasttaid maŋŋitgease dan maŋŋel 
go idjalottiid máđut leat dahkan gođiid. Alvvus 
ja jeavddalaš duššamat sáhttet goddit sihke la-
gežiid ja dakŋasiid viiddes guovlluin ( Jepsen ja 
earát 2013). Nubbi čuovvumuš lea stuora bieb-
molassáneapmi vuvddiid eatnamiidda máđuid 
báikkaid ja jápmán máđuid hámis sihke čuovg-
ga lasihan čađaheami geažil. Dađi lági mielde 

Govva 20. Lagešmarrasat Suoma Sámis vearrás duottarmihttárduššama maŋŋel (govva Tim Horstkotte).

 
Govva 19. Gurut bealde: Bohccot ohcame biepmu varas soahkelasttain geassemánu loahpas (govva Lauri 
Oksanen); olgeš bealde: boazoáidi sirreme geasseguohtoneatnama, mas leat váldun  intensiivvalaččat adnon 
suoidnešattut, čakčaguohtoneatnamiin, mas váldun leat muorat. Ráisduottar, Norga (Govva Dagmar Egelkraut).

Bohccot ja daid váikkuhusat 
árktalaš šattolašvuođa 
máŋggahápmásašvuhtii 
Bohccot sáhttet doalahit duoddara jalgadin go 
dat estet muoraid ja alla miestagiid sihke suoidne-
nađat liđiid viiduma, mii lea eaktun máŋgga unna 
árktalaš šattoža ceavzimii. Bohccuin leat goitge 
maid eará váikkuhusat šattuide. Earenoamážit 
njuolggováikkuhusat, mat soitet duššadit (duolb-
mun ja biebman) leat ožžon olu fuomašumi me-
dias ja dat leat leamaš duođalaš fuollan luond-

dusuodjaleamis, ovdamearkka dihte bohccuid  
guohtuma gielddusin Mallá luonddumeahcis Gilb- 
besjávrris, Suoma Oarjedavvi-Sámis ja seam
ma ládje motiverejuvvon geahččalemiin jávkadit 
bohcco Jávreoaivvit-suodjalanguovllus Ráissas, 
Tromssas, Norggas. 

Davvi-Eurohpas árktalaš šattolašvuođa 
máŋggahápmásašvuohta lea hui čielgasit sor-
javaš guovlluin, mas lea valjis olu gálka (Dy-
nesius ja Jansson 2000, Pärtel 2002). Dát 
eallinbirrasat leat dušše oasáš Fennoskandia 
duoddaris ja dat leat eanas oalle vuollegis allo-

vejolašvuođat buhttet duššama massimiid nu 
ahte dahket ođđa lasttaid. Lagežat sáhttet 
maid ealáskit váldogaldda jápmimis nu ahte  
ihtet dan máddagis. Liegganeaddji tempera
tuvrraid ollesváikkuhusa lageža nákcii ealáskit 
mihttáriid mássádihttomiin lea goitge váttis 
árvvoštallat. Lea ovdamearkka dihte árvaluv-
von, ahte temperatuvrasupmi lassáneapmi ii 
bearehaga ovddit lagežiid ceavzima mihttáriid 
mássádihttomiin (Huttunen et al. 2012, 2013). 
Mihttáriid mássádihttoma maŋŋel bohccuid 
guohtun geasset lasiha sogiid jápmima (Biuw 
et al. 2014). Dasa lassin go bohccot borret 

maddaga ceavzin vesáid, de bohccot sáhttet 
njoazidit dehe bissehit sogiid ealáskeami (gov
va 22). 

Geasseguohtoneatnamiin mihttáriid ja 
bohccuid vuorrováikkuhus dákko bakte rievda-
da giddejuvvon marrasiid duottarin dehe savan-
nalágán šattolašvuohtan – jalges bálljážin, mas 
šaddet lagežat duokkot dákko, ja mas lea čielga 
guođoheami rádji, gos eai gávdno lasttat (Biuw 
et al. 2014). Dát fenomena lea dáhpáhuvvan 
juohke sajes, gos guođoheapmi lea intensiiva, 
sihke Norgga Sámi rittus ja Suoma Sámi sis
eatnamiin (govva 23).

Govva 22. Bohccuid guohtuma oanehisáigásaš 
váikkuhus sogiid ealáskeapmái maŋŋel mihttáriid 
2007-08 mássádihttoma, mii gottii eatnasa 
soahkevesáin Buolbmága (Buolbmat, Polmak, 
Pulmanki) guovllus Suoma ja Norgga ráji nalde. 
Norgga bealli lea dálveguohtoneanan go fas Suoma 
bealli guođohuvvo miehtá jagi. Dilit analyserejuvvoje 
ođđasit 2011 ja fas ođđasit 2015 (3 ja 7 jagi dáhpáhusa 
maŋŋel) ja meroštallama vuođđun lei ceavzán 
maddaga vesáid ollesmearri 30 x 30 m 
dutkanviidodagas. Gáldu: Jepsen et al. 
almmuhtuhtekeahtes dáhta. 

 
Govva 23. “Soahkesavanna”, mihttáriid ja bohccuid vuorrováikkuhusa duddjon duovdagat.Gurut bealde: Sievjju 
sullos, Norgga Sámis (govva Lauri Oksanen); olgeš bealde: Geavu ávžži ravddas, Suoma Sámis (govva Tim Horstkotte).

Govva 21. Maŋimus (2002-2010) mihttáriid mássádihttonsykla áigge Davvi-Fennoskandias 1/3 marasavádagas 
šadde duođalaš duššanuhki vuložin ovtta dehe máŋgga jagi áigge (čahppadin merkejuvvon viidodat). Dát vástida 
1 miljovnna hektára soahkevuovddi. Vuovddit, mas soagit leat váldun, ja main lei unnán dehe eai ollenge duššamat, 
leat merkejuvvon čuvgesruonáin, goahccevuovdeválddálaš vuovddit čohkkesruonái (Jepsen et al. 2009).  

dagain. Uhkki árktalaš máŋggahápmásašvuhtii 
lea dákko bakte hohpolaš oba Fennoskandias. 
Rabas gažaldat lea, ahte sáhttágo bohccuid 
guohtun gádjut dáid šattuid liegganeaddji dálk-
kádagas vai jođálnuhttago dat buncaraggá. 

Ollislaš máŋggahápmásašvuođa ja sierra 
šaddoluohkáid dihtton dolomihttageđggiid 
vulobealde čujuhit, ahte kollektiiva nd. rukses 
logahallamii logahallojuvvon uhkivuloš šattuid 
eatnatvuohta Suomas stuorru lineáralaččat 
bohccuid geasseguohtuma intensiivavuođa ek-
tui (Olofsson & Oksanen 2005). Ollislaš máŋg-
gahápmásašvuhtii bohccuid guođoheapmi ii 
leat váikkuhan. 

Muhtin hárvenaš šlájat sáhttet gillát bohc-
cuid guohtumis, go fas nuppiide dat ii fas váik-
kut. Intensiiva geasseguohtun lea liikká oiddolaš 
máŋggaide árktalaš alpiinalaš hárvenašvuođai-
de, dego čáhppesluktái (Carex atrata), giđđabol-
lui (Saxifraga oppositifolia, govva 24), bajošláv
keneillegii (Armeria maritima ssp. sibirica), ja 
riššanorsii (Ranunculus sulphurous). Muhtimat 
dáin šlájain leatnai sávrribut guohtuma guovdu, 
muhto muhtimat duvdásit álkit eret, jos mihkke-
ge ii leat dan eastime. Vaikko vel guohtun sáhttá 
vaháguhttit hárvenaš árktalaš šattuid osiid, nu 
populašuvdnadásis intensiiva geasseguohtuma 
nettováikkuhus sáhttá leat positiiva. 

5 
Olmmošdoaibmit  

sosioekologalaš vuogádagas 

Boazobargiid áiccastagat 
sosioekologalaš vuogádaga 
rievdamiin 
TUNDRA-dutkamuš doalai sisttis bargobájiid 
boazobargiide Sámis, ulbmilin čoaggit áiccas-
tagaid nuppástusain, mat rievdadit sin pastorála 
duovdaga. Ságastallanfáttat dolle sisttiset šatto-
lašvuohtanuppástusaid, dego muoraid ja mies-
tagiid lassánan šattu, bohcco ja šattolašvuođa 
gaskasaš vuorrováikkuhusa ja maiddái dagalda-
gaid, mat eai gullan ekologiijai dego eanangea-
vaheami rievdadusaid ja boazobarggu sosiála 
sárgosiid. Juohke guovllus válljejuvvoje guokte 
bálgesa/čearu/orohaga (govva 25) bargobájiide. 

Ságastallamat bargobájiin buvttade eatnat 
materiála, diehttelas muhtin muddui molsašuddi 
oaidninvugiidisguin ja oaiviliiddisguin. Liikká lei 
vejolaš identifiseret stuorimus oktasaš fuolaid, mat 
loktane jeavddalaččat ovdan guđa guovllus. Dáin 
ságastallojuvvo ja analyserejuvvo ain vulobealde, 
muhto dat sáhttet čohkkejuvvot njealji SEV-doah-
paga vuollái (geahča bihttá 1) čuovvovaččat: 
Biras
 	 Dálkki ravddamus ráji dilit (báhkka geasit, 

jiekŋun-suddan ja čáhci muohttaga nala dálvviid) 
Resurssat
 	 Eanangeavaheami soahpameahttunvuohta 

(vuostelasvuohta)
Doaibmit
 	 Iešmearridanrievtti váilun 

Hálddahus
 	 Eahpečielga, bieđggohálddahus máŋgga dásis 

Biras ja resurssat
Seammalágán áiccastagat, mat gusket duov-
daga earáhuvvamiidda, raporterejuvvoje buot 
guovlluin, muhtin proseassat ledje goitge čat-
nagasas báikái. Buot bálgesiin/čearuin/oroha-
gain muosáhe, ahte jagiáiggit earáhuvvet. Ea-
renoamážit dálvedálki raporterejuvvui šaddan 
unnit einnostahttin, stuora temperatuvrraid 
molsašuddamat oanehis áigge siste, jeavdda-
laš jiekŋun ja suddan ja arvi muohttaga nala. 
Báhkka geasit muosáhuvvoje ovdamearkan 
ođđa ravddamus ráje diliin. Dát váikkuhusat 
dahket boahttevaš guođohangeavadiid pláne-
ma váddáseabbon. 

Buot bálgesát/čearut/orohagat muosáhe 
eará eanangeavahanhámiid báhkket guohton
eatnamiiddáset, vaikko eanangeavaheami sier-
rahámit spiehkkaseage. Liikká vuhtii válddedet-
tiin sierra riikkaid jagiáiggiid johtinvuogádagaid, 
jagiáiggiid guohtoneatnamat adnojuvvoje buot 
hearkimussan erohusaide. Ovdamearkka dih-
te Tuorponis, Ruoŧas, dálveguohtoneatnamiid 
oažžašuvvan boreála vuvddiin gillá ođđaáigásaš 
vuovdedoalus, go fas Beahccegealli (Norggas) 
deaivida geasseguohtoneatnamiid gáržuma plá-
nejuvvon Báhccavuona fápmorusttega geažil 
(Statnett 2015). Seamma ládje oasseváldit 
muosáhe oktasaš fuollan dan, ahte guohtonea-
nan lei ollislaččat anus ja ledje dušše muhtin 
guovllut fállun sadjásaš guovlun. 

Bargobáji oassálastit buot bálgesiin/čea-
ruin/orohagain áiccade muoraid ja miestagiid 
lassáneami. Prosessaid intensiivavuohta goitge 

Govva 24. Giđđaboallu (Saxifraga oppositifolia), Norrbotten, Ruoŧŧa (govva Tim Horstkotte).

molsašuttai bálgesiid/čearuid/orohagaid gask-
ka, mii bođii stuora molsašuddamis i) guohton-
vuogádagaid gaskka ja ii) ealli ja jápma dagal-
dagaid guvllolaš erohusain. Dán vuođul ii leat 
leamaš ovttamielalašvuohta bohccuid guođo-
heami váikkuhusas muoraid ja miestagiid šad-
damii Fennoskandia dásis. Lassánan miesta-
giid ja muoraid šaddu ovdal muorahis guovlluin 

lea goitge áiccaduvvon, ja dát proseassat ad-
nojuvvoje eanas oiddolažžan buot bálgesiin/
čearuin/orohagain. Dáid biehtadahkes váikku-
husaid mekanismmat molsašudde, ja dat ledje 
sorjavaččat earenoamáš guođohangeavadiin 
ja bohcco ekologiija sárgosiin, maidda dat leat 
váikkuhan. Ovdamearkka dihte lassánan sogiid 
šaddan váikkuha orohagaid Fiettar ja Beahce-

gealli (Norga) ja bálgesa Näkkel (Suopma) dál-
veguohtoneatnamiidda. Muoraid laskan hábme 
alladit muohtačearggaid ja dahká bohccuide 
váddáseabbon goaivut muohttaga vuolde šat-
tuid ja jeahkála. Bargobaji oassálastit deattuhe 
máŋggahápmásaš duovdaga mávssolašvuođa, 
mas leat sihke jalges- ja vuovdeeatnamat, vai 
sierra dálvedálkediliin sáhttet leat fállun guoh-
tonresurssat, mat leat olámuttos.

Bohccot eai guođo dakkár bievlaáigge 
guohtoneatnamiid, mat divvet sogiin ja sieđg-
gain ja dat válljejit guohtoneanamin eatnamiid 
badjugasas. Fuolakeahttá lassánan muoraid 
ja miestagiid biehtadahkes váikkuhusain, dát 
earáhuvvamat eai oppalaččat árvvoštaladet-
tiin leat gehččon mearkkašahtti uhkkin boazo-
dollui buohtastahtedettiin ovdamearkka dih-
te eará eanangeavahanhámiid biehtadahkes 
váikkuhusaide guohtoneatnamiid oažžašuvva-
mis. 

Seamma ládje muoraid ja miestagiid las-
kama duogášdagaldagaid mearkkašupmi mol-
sašuddá sierra bálgesiin/čearuin/orohagain. 
Oppalaččat lei goitge hui stuora ovttamielalaš-
vuohta mávssolaččamus jođálnuhttiid luond-
dus. Bohccuid guohtonváikkuhusa lassin, ea-
renoamážit jápma luonddu diŋggaid, maidda 
gullet čázi oažžašuvvan ja orgánalaš eanan-
vuođu gassodat, leaba goabbánai oiddolaččat 
soagi ja sieđgga šaddamii. Ovddit eanangeava-
hangeavadiin luohpan deattuhuvvui váikkuhit 
muoraid ja miestagiid laskamii. Ovdamearkka 
dihte muoraid čuollan boaldenmuorran lea 
mearkkašahtti ládje unnon. Gánnáha goitge 
deattuhit, ahte vaikko máŋggain ságastallamiin 
geažos áigge loktane ovdan dálkkádatrievda-
ma ja dan váikkuhusaid ekosystemii dagahan 
hástalusat ja váttes dilit, oassálastit máŋggain 
bálgesiin/čearuin/orohagain deattuhe ealáhusa 
ceavzivuođa ja vuogáiduvvannávcca earáhuvvi 
diliide. 

Doaibmit ja hálddahus
Oassálastit deattuhe, ahte boazodoaluin barga-
ma molssaeavttuide váikkuhit hui olu iešguđege 
riikka hálddahuslaš málle ovttastahtedettiin bál-
ges-/čearro-/orohatguovdasaš iešvugiide. Geal-
dagasat badjánit máŋggalágán sierra ákkaid 
mielde, dego sierrá eanangeavahanhámiid vál-
degaskavuođain, olggobeale hálddahusmearrá-
dusain, mat eai daga vejolažžan boazologu mear-
rama boazoeaiggádiid oainnuid ja boazobargiid 
guohtoneatnamiid suvdinnávcca áiccadeami 
vuođul dehe márkanekonomiija ásahan ráddje-
husain ealu čoakkádussii. Ságastallojuvvui maid 
politihkalaš áššiin, mat laktáse álbmotstáhtaid 
rájiid rasttildeapmái johtima oktavuođas, dego 
maid hálddahuslaš rájiin, mat mannet ruossa-
lassii bohcco lunddolaš meannudemiin ja dákko 
bakte ráddjejit deháleamos eallinbirrasiid. 

Nube boazobargit oidnet buot problemáh-
talaččamussan resursa-doaibmi-hálddahussek-
tora eaige nuge dálkki ravddamus diliid dehe 
ekologalaš diliid. Mii dákko bakte ovdanbuktit, 
ahte dáláš boazodoalu stuorimus hástalusat 
leat eahpedievaslaš ságastallanoktavuođas ča-
nusjoavkkuid gaskkas. Dán dagaldaga sáhttá 
geahčadit teorehtalaččat nu gohčoduvvon ins-
titutionála analysa ja gárggiideami (IAD) refe-
reansaráma mielde, man lea gárgehan Ostrom 
(2011) (govva 26). IAD-refereansarámas biras, 
dasa laktáseaddji olmmošsearvvuš ja geavahuv
von njuolggadusat leat vuorrováikkuhusas nu 
ahte ráhkadit loahppabohtosa, nuppiiguin sá-
niiguin dáláš duođalašvuođa. 

Čuvodettiin IAD-refereansaráma, min  
argumeantamet eahpeduhtadahtti ságastal-
lanoktavuođas sáhttá hábmejuvvot ođđasit dađi 
lági mielde, ahte dat govve eahpedievaslaš diliid, 
dehege boasttováikkuhusaid čanusjoavkkuid 
gaskka. Eahpeluohttamuš hálddahusa ja sierra 
álgobuvttadusealáhusaid gaskkas leat eatnatloh-
kosaš ovdamearkkat, mat sisdollet guolástusa, 

Govva 25. Interaktiiva bargobájit ollašuhttojuvvoje guđa bálgesis/čearus/orohagas, guokte guđege 
riikkas. Ruoŧŧa: 1) Tuorpon ja Sárevuopmi; Norga: 3) Beahcegealli ja 4) Fiettar (čájehuvvojit sierra geasse- ja 
dálveguohtoneatnamat; Suopma: 5) Näkkel ja 6) Sápmi (Lappi). Sáhcojuvvon guovllut Norgga bealde dárkkuhit 
giđđa-, čakča- ja geasseguohtoneatnamiid, mat juogaduvvojit eará orohagaiguin. 

eanandoalu sihke maid boazodoalu. Dáin boa-
zodoalus lea guhkimus logahallan hástalusain, 
daningo daidda njađđásit mohkkás ja eatnatloh-
kosaš parametrat dološ kulturárbbi rájes gitta gil-
valeaddji eanangeavahanresurssaide, dego lea 
govviduvvon maid ovdamearkka dihte Forbes et 
al. (2006) dutkamušas. Čielgasit vuohttá liiggás 
unnán vuorrováikkuhusa ja bisttehis, eahpedás-
seárvosaš ságastallama čanusjoavkkuid gaskka. 
Boazobargi oaidninvuogis eahpečielga láhkaása-
heapmi ja iešmearridanrievtti váilun ipmirduvvo 
ealáhusa uhkkin. Mearrádusdahkama kvali-
teahta buorideami várás dárbbahuvvo ain eanet  
ja buoret vuorrováikkuhus. Boahttevaš eanan-
geavahusa ja ealáhusa boahtteáiggi plánen ja 
doaibmabijut galggale plánejuvvot ovttasráđiid 
sierra čanusjoavkkuiguin. Sierra oassebeliid 
historjjálaš gealdagasvuođaid badjel mannama 
várás neutrála rádjegieraorganisašuvdna sáhtá-
lii doaibmat dohkkehuvvon soabahallin. 

Doaibmandilli: maŋimus 
čanusjoavkobargobádji 
TUNDRA ordnii čanusjoavkobargobáji ovddas-
tit IAD-refereansaráma miel doaibmandili (vrd. 
govva 26). Boazobargit, máŋggaid sierra minis-
teriijaid ovddasteaddjit, sámedikkit sihke guvl-
lolaš eiseválddit buot golmma riikkas bovdejuv-

voje oassálastit smávvajoavkoságastallamiidda 
TUNDRA-dutkiiguin dáláš ja boahttevaš váik-
kuhusain boazodollui oktasaš davviriikkalaš 
konteavsttas. Oassálastit juhkkojuvvoje álbmot-
laš smávvajoavkkuide suokkardallat golmma 
vulobealde logahallojuvvon áššeollisvuođa. 
Smávvajoavkoságastallamiid bohtosat čohkke-
juvvoje deahttamuitalussan. 

 	 Mat dagaldagaid váikkuhit eanemusat dáláš 
boazodollui? 

 	 Mat leat dat siskkáldas ja olgguldas dagal-
dagaid, mat vurdojuvvojit váikkuhit boaht-
teáiggis eanemusat boazodollui? 

 	 Leago vejolaš árvvoštallat boazodoalu 
”suodjalanbargoneavvun” doalahit duoddara 
liegganeaddji dálkkádagas? 

Dáláš boazodoallu 
Oasseváldit hábmeje boazobargui dálá áigge 
buot eanemusat váikkuheaddji dagaldagaid 
váikkuhusaideaset mielde miehtemielalažžan, 
biehtadahkkásin dehe molsašuddin. Dát dagal-
dagat gehččojuvvoje šaddan juogo guhkit áige-
gaskkas (ovdamearkka dihte máŋgga logijagi 
mielde) dehe oalle easka (ovdamearkka dihte 
muhtin jagi siste ilbmudan). Loahpas, fenomena 
treanda čujuhuvvui lassáneaddjin, bissovažžan 
dehe njieddjin. 

Oassálastit ságastalle sihke olbmo dagahan, 
antropogenalaš, rievdadusain ja rievdadusain, 
mat adnojuvvoje lunddolažžan. Ságastallan 
orui vuojulduvvame diehttelas biehtadahkes da-
galdagaide ovdal go viiddes guovlluide ja guh-
kes áigodagatráidduide. Máŋggat dagaldagat 
čájehit lassáneaddji treandda, čujuhettiin dasa, 
ahte deaddu boazodoalu guovdu lea ipmirduv-
von lassánit boahtteáiggis. 

Eanas boazodoalu hástaleaddji birasdagal-
dain laktásit juohke jagiáiggi dálkái, muhto 
earenoamáš deaddu árvvoštallojuvvui čuohcat 
dálvediliide. Dáidda gullet oanehisáiggedáhpá-
husat dego muohtadilit ja jiekŋun-suddan-
sykla. Boraspiret ledje nubbi dehálaš dagaldat 
ja dat árvvotallojuvvoje molsašuddat jagiáiggiid 
mielde (ovdamearkka dihte biertnaid bivdin 
giđaid) dehe lassánit guhkes áigge, mii boah-
tá lássáneaddji boraspirenális. Ovdamearkkat 
miehtemielalaš dagaldagain laktásit biegga- ja 
muohtadiliide, mat sáhttet unnidit bargomeari 
dehe veahkehit boazobargiid sin geavada barg-
gus elliiguin, ovdamearkka dihte jahkodatjoh-
timiid áigge. Rievdameahttun muohtadilit leat 
fuobmájuvvon šaddan hárvenažžan. 

Antropogenalaš dagaldagat leat máŋg-
galágánat. Biehtadahkes áššit gokčet njuolg-
gováikkuhusaid guođohangeavadiidda, dego 
johtolagaid olggobeale johtalusa ja eará ea-
nangeavahanhámiid buktin deaddagat dego 
maid rájit, mat váttásmahtett árbevirolaš 
guođohangeavadiid. Eahpenjuolga váikku-
husaide gullet dulkonvuloš njuolggadusat ja 
stáhta ruđalaš doarjaga unnun boazodollui, 
mii uhkida geahnohuhttit boazodoalu eallin-
vuoimmi. Dát lea proseassa, mii leat leamaš 
jođus guhkes áiggi. 

Miehtemielalaš dagaldagaide laktásit eanet 
ja eanet buorráneaddji jurddašanvuohki boazo-
doalu guovdu, dan mearkkašumi ipmirdeapmi 
ekosystemabálvalusaid buvttadeaddjin dehe 

”gálvomearkan” alla biraskvaliteahtas. Muhtin 
njuolggadusat, mat nannejit sápmelaččaid vuoi-
gatvuođaid (ovdamearkka dihte Laponia Ruoŧas) 
dorjot vejolašvuođaid bargat boazodoalus guvllo-
laččat. Buohtastahtedettiin biehtadahkes dagal-
dagaide, dát miehtemielalaš dagaldat leat oalle 
ođđa (dehe maŋimus áigge) dáhpáhusat. 

Boahtteáigge boazodoallu 
Oasseváldit suokkardalle ealáhusa gárggii-
deami čuovvovaš 20-50 jagi áigge nu ahte sii 
buvttade logahallama givrodagain, geahnohis-
vuođain, vejolašvuođain ja uhkiin – nu gohčo-
duvvon SWOT-analysa. ”Givrodagat” leat 
ealáhusa siskkáldasat ja dorjot dan bistevaš 
leahkima, go fas ”geahnohisvuođat” sáhttet uh-
kidit dan. Olggobeale doarju dagaldagat gohčo-
duvvojit ”vejolašvuohtan”, go fas olggobeale 
deaddagat ”uhkkin” (govva 27). 

Givrodagat laktásit elliid meannudeapmái 
ja almmolaš ekologiijai: daid nákcii vuogáiduv
vat molsašuddi birasdiliide ja atnit ávkin sier-
ratiippat resurssaid. Boazobargiid kultuvrralaš 
duogáš ja eamiálbmotdiehtu leat adaptiivvalaš 
kapasiteahta gáldun hehttehus- dehe šohkkadi-
liin, nákca oahppat ja heivehit ođđa guođohan-
geavadiid sáhttá bealistis veahkehit boazobar-
giid dávistit boahtteáiggi buktin deaddagiidda. 
Sámi kultuvra adno eallin ja dat sirdojuvvo 
buolvvas nubbái nu ahte nannejuvvo ealáhusa 
gierdannákca. 

Geahnohisvuođaide gullet árbevierut, mat leat 
láhppome, ja mat soitet geahnohuhttit boazobar-
gogeavadiid diehtovuođu. Dán sáhttá geahččat 
čuovvut iešmearrideami váilumis, mii sáhttá 
ráddjet boazobargiid molssaeavttuid bargat ealá-
husain iežaset miela mielde. Vejolaš biehtadah-
kes čuovvumušaide gullet buncaraggát báikká-
laš dásis, ovdamearkka dihte guohtoneatnamiid 
jagiáiggiid mielde lotnašuvvan ja guohtoneatna-
miid juohkin sierra guođohanjoavkkuiguin. 

Guohtoniešvuođat

Boazobargi iešvuođat

Adnojuvvon njuolggadusat

Doaibmandillit Vuorrováikkuhusat

Árvvoštallankritera

Bohtosat

Kontekstuála dagaldagat

Govva 26. Institutionála analysa ja IAD-refereansaráma gárggiideapmi (Ostrom 2011 mielde) boazodoalus 

Álbmoga lassánan árvvusatnin ealáhusa 
guovdu identifiserejuvvui oktan vejolašvuoh-
tan boazodoalu ealaskas boahtteáigái. Miehte-
mielalaš govva boazodoalu allašlájat buktagiid 
buvttadeaddjin ja birrasa unnán noađuhead
djin sáhttá lasihit ekonomalaš givrodaga, ja 
maiddái dorvvasta kultuvrra. Álbmotlaš láh-
kaásaheapmi, mii eanet ah´eanet váldá vuhtii 
eamiálbmoga gáibádusaid, sáhttá gievrudit 
ealáhusa ain eanet. Láhkaásaheapmi galgá 
reageret báikkálaš dási mearrádusdahkamii nu 
ahte minimere molssagávppiid eará eanangea-
vahanhámiiguin. 

Ealaskas boazodoalu boahtteáiggi uhkit 
dollet sisttiset bieđggoláhkaásaheami, mii čoh-
kaluhttá ovdal go čoavdá konflivttaid. Dákkár 
gárggiideapmi sáhttá ollašuvvat, jos mearrádus-
dahkkiin ii leat diehtu boazodoalus ja dan gáibá-
dusain. Dákkár dilis kompleksiiva máhcahagat 
ja čuovvumušat, mat bohtet láhkaásaheamis, eai 
ollašuvale. Dát livččii vahátlaš ja unnidivččii boa-
zodoalu adaptiivvalaš kapasiteahta. 

Boazodoallu luonddusuodjaleami 
gaskaoapmin 
Jurdda atnit bohccuid guohtuma luonddusuod-
jaleami gaskaoapmin seailluhit duoddara lei 
ođas oassálastiide. Vuohččan oassálastit oidne, 
ahte bohccuid atnin suodjalanulbmiliidda livččii 
váttis, daningo dat gáibidivččii mearkkašahtti 
rievdadusaid guohtongeavadiidda. Dákkár vuo-
gáiduvvan livččii olggobealde stivren. 

Ođđasit suokkardallama maŋŋel, dát geava-
dat sáhtále stáđásnuhttit guođohangeavadiid, 
mat heivele oktii iešmearridanrivttiin: dat sáh-
tále máhcahit ovdal anus leamaš geavadiid, 
dego Ruoŧa ja Norgga ráji rasttildeami jagiáig-
giid mielde dohkálaš guohtoneatnamiid geažil. 
Vejolašvuohta váldit bohcco atnui luonddu-
suodjaleami gaskaoapmin análii ávkin bohcco 
lunddolaš meannudeami johtit guohtoneatna-
miid gaskka. 

Oassálastit eai liikon jurdagii luonddusuod-
jaleami gaskaoamis, jos dat lasihivččii goluid. 
Ekonomalaš doarjja boazodolliide ealuid ja 

daid guođoheddjiid johtima dorvvasteami várás 
livččii dárbbašlaš luonddusuodjaleami ulbmi-
liid joksama várás. Čuozihuvvon guođoheap-
mi doalalii sisttis vejolaš riskka rašes jeahkála 
vaháguhttimis duolmmustuvvamis ja dainna 
lágiin váikkuhit biehtadahkkásit dehálaš dálve-
guohtonresurssaide. Dát ovdamearka lea ea-

renoamážit gažaldagas Sis-Finnmárkkus, gos 
orda manná latnjalassii jeageleaddjás dálveeat-
namiiguin. Dát ovdamearka govve čielgasit 
váttes molssaeavttuid, mat laktásit ekosystema 
hálddašeapmái ja gáibida ođđalágán čovdosiid 
birashálddašeamis sosiálalaččat sávahahttin ja 
ekologalaččat jiearpmálaš hálddašeapmin.S W

• Bohcco ekologiija ja meannudeapmi
• Sámi kultuvra & diehtu: ealli ja sirdojuvvo

• Jávki árbevierut
• Iešmearridanrievtti váilun
• Problemáhtalaš njuolggadusat báikkálaš

dásis

VEJOLAŠVUOĐAT

dásis

Govva 27. Čoahkkáigeassu čoavddavariábeliin, mat čanusjoavkkuid bargobáji smávvabargojoavkoságastallamiin 
leat hábmejuvvon SWOT-analysas gehččot váikkuhit boazodoalu boahtteáigái.  

6  
Vejolaš  

boahtteáiggiid dutkan 

Čanusjoavkobargobádji áiccadahttá mear-
rádusaid ja politihkaid dehálašvuođa, mat 
váikkuhit boazodoalu boahtteáigái. Mearrá-
dusdahkan lea sosiála proseassa, mii dávjá 
doallá sisttis váttes válljemiid ja molssagávp-
piid sierra ulbmiliid ja sávaldagaid gaskkas, 
sorjádettiin čanusjoavkkuin, mat oassálastet 
prosessii. Mearrádusdahkama álkidahttima ja 
čovdosiid gávdnama várás máŋggat mávssolaš 
gáibádusat galget ollašuvvat. Dat eai leat dušše 
diehtovuođđu, masa mearrádusat huksejuvvo-
jit, muhto dasa lassin galget ipmirduvvot maid 
hástalusat ja doaimma dárbu, ja galgá gávdnot 
maiddái hállu doaimmaide ja earáhuvvamii.  

Skenárialahkonanvuohki 
Skenárialahkonanvuohki lea duođaštuvvon leat 
ávkkálaš gaskaoapmi ságastallama movttiidaht-
tima ja buriid eavttuid duddjoma várás mear-
rádusdahkamii. Skenáriat eai leat prošeavttat, 
einnostusat dehe ovddalgihtii árvvoštallamat 
– dat leat buorebutge muitalusat, mat govvidit 
boahtteáiggi, ja main lea logalaš dáhpáhusrái-
du ja čilgehus dili gárggiideamis (Schwartz 
1991). Skenária sáhttá karaktiserejuvvot gov
vádussan vejolaš guhkásolli spiehkastagain, 
maid mii áiccadit dálá áigge ja dat vuođđuduv
vet gárggiidemiide ja bálgáid sorjjasvuođaide, 
mat bealisteaset dolvot ođđa vejolaš diliide 
(Gallopin 2002). Dađi lági mielde sáhttet iden-
tifiserejuvvot suorranančuoggát, main vuolgi 
sierralágán gárggiidusgeavllit sáhttet doalvut 
sierralágán boahtteáiggiide. Skenáriat sáhttet 

veahkehit čanusjoavkkud – ja earenoamážit 
mearrádusdahkkiid – ’oaidnit vuovddi muorain’, 
ja álkidahttit doallat rievttes luotta háliduvvon 
boahtteáigái beaivválaš mearrádusaid ráiddus. 

Gárgehettiin bargobájiin ohppojuvvon oain-
nuid ja muosáhusaid, mii leat huksen kvalita-
tiiva skenáriamuitalusaid vejolaš boazodoalu 
boahtteáiggi gárggiidusgeavlin Fennoskandia 
duottarguovllus. Dát skenáriat dollet sisttistea-
set oasseguovllu sámiid árbevieruin eaige leat 
daninassii njuolga heiveheamis Suoma boazo-
doalloguovllu lulliosiide. 

Lea vejolaš govvet sierralágán boahtteáiggi 
boazodoalu barganvugiid sorjadettiin doaibma-
bijuin ja dahkkon válljemiin. Mii leat duddjon 
njeallje skenária, maid vuođđun leat guokte 
boazodoalu váldovariábela (govva 28):

 	 Boazodoalu ja eará doaimmaid eanangeava-
hangilvvu dássi 

 	 Industriála oasseguovllu gaskavuohta ealáhusas 

Variábelat válljejuvvoje daid alla politihkalaš 
mearkkašumi geažil, nuppiiguin sániiguin dat 
govvidit gárggiidemiid, maidda sáhttá váikku-
hit politihkalaš mearrádusaiguin earenoamážit 
gaskaguhkes ja guhkes áigodagain muhtin 
boahttevaš logijagiid áigge. 

Skenáriain sirriimet boazodoalu guovtti rav-
dageaži gaskii variábelákselis. Ealáhusáksel ollá 
ekonomiijaválddálaš biergobuvttadusas (‘fabrih-
kalaš boazodoallu’) máŋggabeallásaš ealáhussii, 
masa laktása árbevirolaš (sámi) kultuvrralaš árv
vuid árvvusatnin, man dorjot duoddara fállan 
ekosystemabálvalusat (’luondduealáhus’). 

Industriála hámis boazodoallu sulástahttá 
oapmedoalu hámi, mas olbmos ja eallis lea 
eanet sierranan eksisteansa ja ealut kontolle-
rejuvvojit eanas teknologalaš gaskaomiiguin ja 
jagiáiggiid guohtoneatnamiid lotnašuvvan lea 
unnon ja sorjavašvuohta lassibiebmamis lea 
stuorit, mii unnida sorjavašvuođa viiddes guoh-
toneatnamiin (Ingold 1980, LaRocque 2014). 
Máŋggabeallásaš ealáhussii bealistis laktása 
árbevirolaš johtti nomádisma ja sihke eallit ja 
olbmot ipmirduvvojit oktasaš sosiála ovttadah-
kan ja mas guohtonkontrolla meroštallá olbmo 
eksisteanssa ja bargovuoimmi (Ingold 1980, 
LaRocque 2014). Johtti boazoealut sáhttet 
vejolaččat doaibmat luonddusuodjaleami gas-

kaoapmin, dego bajábealde lea govviduvvon, 
ja dađi lági mielde doarjut dálkkádatrievdama 
váikkuhusaid caggama ja Fennoskandia luond-
du máŋggahápmásašvuođa. Min deaddočuok-
kisin leat dat boazodoallovuogádagat, mat 
atnet duoddara ja ordda lagas eallinbirrasiid 
geasseguohtoneanamin, daningo dát vuogáda-
gat leat leamaš álohii johttit. Mii fuomášit goit-
ge, ahte muhtin sámi kultuvrrat geavahit maid 
guođohangeavadiid, mat bissot ovtta sajis. Dát 
lea anus earenoamážit sápmelaččain, geat or-
rot vuovdeguovlluin, ja geaid viidodagain geas-
seeallinbirrasat (jalges jeakkit) ja dálveeallin-
birrasat (goike, jeageleaddjás beahcevuovddit 
ja guossavuovddit, maid muorain šaddá ealli 

Ealaskas boazodoallu, mii 

Govva 28. Davvi-Fennoskandia boazodoalu njeallje vejolaš boahtteáiggi skenária. Lassidieđut, geahča deavstta.

jeagil dehege lahppu) gávdnojit báikkolaččat 
seamma duovdagis.

Nubbi áksel gieđahallá eanangeavahusa juoh-
kima ákseliid gežiid gaskka. Guohtoneatnamat ja 
daid máŋggat iešvuođat (vrd. govva 2) ráhkadit 
buot deháleamos resurssa boazodollui. Eatnama 
juohkimii váikkuha earenoamážit guohtoneat-
namiid sturrodat, mollaneapmi ja kvaliteahtta, 
ja lea dávjá váldobáhcahat čanusjoavkkuidgas-
kasaš soahpameahttunvuođaide. Eananjuohkin 
vuođđuduvvá politihkalaš mearrádusaide ja háld-
dahusdoaibmabijuide, ja dasa váikkuhit mear-
rideddjiid diehtodássi ja árvovuođđu. Dađi lági 
mielde lea ákkastallamis suokkardit eananjuoh-
kinpolitihkaid sierra eanangeavaheddjiid gask-
kas, dehege man viidodagas duovdda várrejuvvo 
guođohangeavadiidda buohtastahtedettiin eará 
doaimmaide, go vuovdeindustriija, minerálaid 
laigun, turisma, energiijabuvttadus (dahkuáldát, 
bieggamillut), logistihkka (fápmojohtasat, geain-
nut, togaráŧit), orrun dehe suodjaleapmi. Áksela 
geahččevariábelat ollet suvdilis eananjuohkima 
boazoealáhusas (’eanangeavaheami ovdavuoi-
gatvuođat’) ráddjejuvvon eanageavaheami juoh-
kimii guođohangeavadiidda (’eanangeavaheami 
ráddjehusat’). Rievdadusat, mat dáhpáhuvvet 
eananjuohkimis, čuhcet guođohangeavadiidda, 
ovdamearkka dihte jáigiáigge johtima dássái ja 
lassibiebmama dárbui. Goitge seamma lágiin 
guođohangeavadat ja daid váikkuhus duovdagii 
(ovdamearkka dihte badjelmeare guođoheapmi) 
ja eará čanusjoavkkut (ovdamearka dihte šaddo-
vahágat) sáhttet duddjot deaddaga earáhuhttit 
eananjuogu. 

Skenáriagovvádusat 
Lea ávkkálaš muitit, ahte skenáriat eai sisdoala 
ovttage duođaláhki-oasseguovllu; dehege mii fal 
njealji skenárias dehe daid ovttastupmi lea vejo-
laš – dehe juoga lea ollásit sierralágán – ja mii 
ikto cehkiid mielde, sorjádettiin mearrádusain, 

mat dahkkojit boahtteáiggis. Mii dihto skenáriaid 
– jos oktage – lea ovttahatolbmo oaidninvuogis 
buoremus, lea subjektiiva árvvoštallan, mii sorjá 
diehto- ja árvovuođus. Skenáriat iešalddes eai čá-
jet árvoválljemiid; dat leat hypotehtalaččat, loga-
laš ovdamearkkat vejolaš molssaeavttuin viiddes 
joavkkus. Goitge, válljemat ja doaibmabijut, mat 
dolvot boahtteáigái, vuođđuduvvet rávaárvvuide 
(normatiiva). Dát ságastallan lea goitge min die
đalaš analysa heivehansuorggi olggobealde. 

Árbevirolaš johtti boazodoallu
Árbevirolaš johtti boazodoallu –skenária doallá 
sisttis dušše unnán gilvvohallama eará eanan-
geavahanhámiiguin. Unnánaš gilvu eanangea-
vaheamis dárkkuha, ahte elliid johtima ii ára 
lassáneaddji guohtoneatnamiid mollaneapmi 
dehe earálágán hedjoneapmi. Čuovvumuššan 
dilit johtinlotnašuvvama doalaheami várás ja-
giáiggiid siste ja gaskkas seilot ovddešlágánin 
dehe buorránit. Liikká máŋggat dáláš hásta-
lusat, maid boazodoallit deivet – dego biergo-
hatti eahpesihkarvuohta ja boraspirevahágat/
doarjjaortnet – seaillule maid boahtteáiggis 
(tabealla 2). Ii bohccuid iige boazodollid meari  
rievdamii čuoze mearkkašahtti olgguldas deat
ta. Dehálaš oassedagaldat lea boazodolliid  
ja eará eanangeavahanhámiid ovddasteddjiid 
ovttasbargu, dego ruvke- ja vuovdeindustriija-
fitnodagaid ja guvllolaš, álbmotlaš ja riikkaid-
gaskasaš dási hálddahusa gaskka. Jos ser-
vodagat hálidit dorvvastit árbevirolaš, johtti 
sámi boazodoalu, livččii dehálaš ipmirduvvot 
Davvikalohtta oktasaččat hálddašuvvon guoh-
toneanamin, daningo sierra riikkain leat váillit 
ja liigi sierra jagiáiggiid optimála guohtoneat-
namiin. Dát maid doalahivččii kultuvrralaš 
árvvuid, mat ledje ovdal rádjegiddemiid ovdal 
1800-logu beallemutto (geahča kapihtal 2). 
Dát gáibidivččii lagas riikkaidgaskasaš ovttas-
barggu Fennoskandia boazodoalu hálddašea-
mi várás (tabealla 2). 

Máŋggalágán boazodoallogeavadat 
ovttas eará eanangeavahanhámiiguin 
(rievddakeahtes dilli, ‘BAU’)
Rievddakeahtes dilli –skenária govve máŋg-
gahápmásaš boazodoalu boahtteáiggi – sis-
doaledettiin árbevirolaš johtti boazodoalu ja 
boazodoalu, mii bissu ovtta sajis – mat gilvvohal-
let eará eanangeavahanhámiiguin. Dát skenária 
sáhttá adnot joatkahuvvat dábálaš vuogi mielde 
–skenárian. Áŋgiris gilvvohallan eanangeava-
heamis sáhttá doalvut guohtoneatnamiid gáržu-
mii ja mollaneapmái. Goitge, eará ovttaáigásaš 
doaimmat ja ealáhusat dego turisma sáhttet 
rahpat vejolašvuođaid innovašuvnnaide ja ovt-
tasbargui ja sáhttet doalvut luksus-biergobukta
giidda ja eará buktagiidda, mat laktásit bohccui-
de. Dán skenárias boazodolliid unnit ossodat 
bargá ealáhusain váldodoaibmasaš ámmáhin 
ja dán dihte lassiboahtogáldut dárbbašuvvojit. 

Boađusin váldodoaibmasaš boazodolliid mearri 
njiedjá muhtin veardde ovttaáigásaččat go oas-
seáigásaš boazodolliid mearri loktana. 

Oapmedoallotiipasaš boazodoallu 
Oapmedoallotiipasaš –skenária govvida dili, 
mas industriatiipasaš boazodoallu deaivá un-
nánaš eanangeavahangilvvu. Dán skenárias 
árbevirolaš johtti boazodoallu ceavzá intensiiva 
biergobuvttadanválddálaš doalu bálddas, da-
ningo dat sáhttá fállat luksus ‘árbevirolaš’ bier-
gobuktagiid molssaeaktun industriála buvtta-
dusa eanet ovttalágán buktagiidda. Dákkár dilli 
buktá guokte ”jurdaga skuvlagotti ”, árbevirolaš 
ja industriálažžan rievdan boazodoalu ja čuov-
vumuššan sáhttet čuožžilit buncaraggát ovda-
mearkka áššiin, mat gusket politihkkadoarjaga. 

Ovdánanmuttut sáhttet molsašuddat dálá 
áigge iešguđetlágán diliid ja politihkaid dihte 

sierra riikkain ja muhtin muddui boazodoal-
loguovlluid sierra osiin. Ovdamearkka dihte 
eatnasat Ruoŧa beale čearuid siiddain, mat ge-
siid atnet ávkin duoddara, leat eará jagiáiggiid 
vuovdelágán duovdagiin, mat leat gillán garra-
gieđat vuoibmevuovdeindustriijas ja hui viiddes 
čáhcefápmoprošeavttain. Vuostegeahčin lea 
davimus Norga, gos dálveguohtoneatnamiid-
da ii váikkut viiddes vuovdedoallu eaige maid 
čáhcefápmoprošeavttat, daningo lagešvuovddit 
leat ekonomalaččat árvvuheamit ja guovddáš 
čáhcejohtolagat leat lágain suddjejuvvon.

Eanandoallotiipasaš boazodoallu
Eanandoallotiipasaš boazodoallu –skenária gov
vida ovttastumi, mas industriálatiipasaš boazo-
doallu deaivá garra gilvvu eanangeavaheamis. 
Ovdamearkka dihte bohccobierggu jearu lokta-
neapmi dahká vejolažžan boazodoalu gárggii

deami oapmedoallotiipasaš biergobuvttadandoalu  
guvlui, mii dagalii vejolažžan vuollegaččat bohc-
cobierggu hatti, mii livččii lahka “árgabeaivvi” 
biergobuktagiid hatti. Garra gilvvu dihte eanan-
geavaheamis ja márkaniin árbevirolaš johtti boa-
zodoallu hedjona dehe jávká dálá hámistis, ja 
šaddá buhttejuvvot kontrollerejuvvon elliid fievr-
ridemiin (ovdamearkka dihte traileriiguin) geas-
se- ja dálveguohtoneatnamiid gaskkas ja eará 
teknologalaš vugiiguin buvttadit bohccobierggu, 
dego lassáneaddji skuvlejumiin dehe lassibieb-
mamiin dehe šibitdálkkodandivššuiguin. Muhtin 
boazodoallit stuorrudit fitnodatdoaimmas go fas  
nuppit ožžot barggu dán ođđasit gárgehuvvon 
“boazoindustriijas” dehe eará ealáhusain, gii dieh
tá lulde. Váldodoaibmasaš boadodolliid mearri 
unnu sakka ja čuovvumuššan gaskamearálaš 
ealu sturrodat stuorru sakka. Maiddái bohccuid 
olles mearri sáhttá lassánit.

Tabealla 2. Geahčastat davvi Skandinávia boazodoalu boahtteáiggi njealji skenária variábelii 

VARIÁBELAT

SKENÁRIAT
Árbevirolaš

ealaskas 
boazodoallu, mii 

badjána kultuvrralaš 
oktavuođas 

Rievdameahttun 
 máŋggahápmásaš 
boazodoallu gilvala 

sajis eará eanan-
geavaheddjiiguin 

Oapmedoallotiipasaš
biergobuvttadan-

industriija spatiálalač-
čat viddes 

ovttadagain 

Eanandoallotiipasaš
biergobuvttadan-

industriija lassibieb-
mamiin ráddjejuvvon 

ovttadagain 
Boazodoalu ekono-
miija (sisaboahto-
oaidninvuohki) 

Boazobuktagat 
mearridit. Eará 
dienasgáldut 
dábálaččat.

Ekonomalaš 
ovttasbargu eará 
ealáhusaiguin, dego 
turismmain. 

Intensiiva ealuid 
stuorrudeapmi, 
tráilerfievrrideamit ja 
lassibiebman. Árbe-
virolas johtti boazo-
doallu vehádahkan. 

Industrialiseren 
boazodoallu domi-
nere. Árbevirolaš johtti 
boazodoallu ii leat 
gilvonávccalaš. 

Politihkalaš doarjja 
johtti boazo-
barggide. 

Politihkalaš doarjja lea 
sorjavaš massimiid 
dávjodagas, maid leat 
dagahan boraspiret, 
johtalusvahágat jed. 

Politihkalaš doarjaga 
dárbu lassánan 
gilvvohalli eanan-
geavahanhámiid dihte. 

Politihkalaš doarjaga 
russolasvuohta 
johtti boazobargiid ja 
oapmedoallotiipasaš 
boazobargiid gaskkas. 

Árbevirolaš johtti 
boazodoallu šaddá 
buhttejuvvot muhtin 
muddui tráilerfievrri-
demiiguin jagiáiggiid 
guohtoneatnamiid 
gaskkas. 

Sápmelaččaid 
vuoigatvuođat ja 
iešmearridanriekti, 
sámi kultuvrra 
ceavzin 

Ealaskas sámi kultuv-
ra, dorvvastuvvon 
rievttit eatnamii ja 
váikkuhus mearrádu-
saide, mat gusket re-
surssaid hálddašeami. 

Árbevirolaš johtti 
boazodoalu 
vuogáiduvvan 
eanangeavahangilvui.
Árbevirolaš sámi 
boazodoallokultuvra 
vára vuolde. 

Árbevirolaš sámi 
boazodoallokultuvra 
dáistala lassáneaddji 
industriála geavadiid 
geažil. 

Árbevirolaš sámi 
boazodoallokultuvra 
lea duođalaččat 
uhkiduvvon 
industrialiseren 
boazodoalu geažil. 

Buolvadatmolsun 
ja boazodoalu 
jotkkolašvuohta 

Kultuvra ja árbevierut 
geasuhit nuorra 
buolvva joatkit 
ealáhusa. 

Nuorra buolva vállje 
dávjá eará ealáhusaid 
go boazodoalu. 

Ekonomalaš motiivvat 
váldet vuoittu 
árbevirolaččas. 
Árbevirolaš johtti 
boazodoallu jávká. 

Kultuvra ja árbevierut 
šaddet buhttejuvvot 
ekonomalaš 
motiivvaiguin vejolaš 
buolvadatmolsumis. 

Váldodoaibmasaš 
boazodolliid mearri 

Ii mearkkašahtti 
rievdadus 

Unnánaš njiedjan Unnánaš njiedjan Mearkkašahtti njiedjan

Bohccuid mearri, 
ealuid sturrodat 

Ii mearkkašahtti 
rievdadus: molsa-
šuddan jahkásaččat /
jagiáiggiid mielde 

Unnánaš njiedjan Vejolaš stuorrun, 
ealuid sturrodagat 
molsašuddet johtti ja 
oapmedoallotiippasaš 
eaiggádiid gaskka 

Vejolaš stuorrun, 
stuora ealut, maid 
eaiggáduššet muhtin 
bozolaččat 

Ealuid čoakkádusat 
(ahke- & sohkabeal-
juohkáseapmi) 

Vuođđuduvvá sápme-
laččaid kultuvrralaš 
miellašumiide: stuorit 
oassi varrásat ja 
spáillihat go dálá áigge 
ja go eará skenáriain. 

Ealuid máŋggahápmá-
sašvuohta govvida 
eanangeavahangilvvu 
máŋggalágánvuođa ja 
dili biergomárkaniin. 

Ealuid máŋggahápmá-
sašvuohta govvida 
erohusaid johtti ja 
oapmedoallotiippasaš 
boazodolliid 
miellašumiid gaskkas. 

Oččoda stuorimus 
buvttadusa, mii 
lea heivehuvvon 
eanandoalus: stuora 
oassin álddut ja miesit. 

Čanusjoavko-
ovttasbargu 

Ođđa siskkáldas ja 
olgguldas ovttasbarg-
gu hámit dahket vejo-
lažžan soddjilvuođa 
ealuid lihkademiin. 

Ovttasbargu eará 
čanusjoavkkuiguin /
eanangeavaheddjii-
guin. 

Lassáneaddji ovttas-
bargu sápmelaččaid ja 
eará čanusjoavkkuid 
gaskkas. 

Ovttasbargu árbe-
virolaš sámi boazo-
doalu olggobeale 
čanusjoavkkuiguin. 

Vuogáiduvvannákca 
ekosystema ja 
eanageavahusa 
rievdadusaide 

Allat. Johtti 
boazodoallu atná 
ávkin viiddes 
eananviidodaga 
oažžašuvvama. 

Vuollegaš. Johtti 
boazodoallu gillá 
cuovkanan duovdagis. 

Gaskadásis. Oapme-
doallotiipasaš boazo-
doalus lea alladit 
vuogáiduvvankapasi-
teahtta go johtti 
boazodoalus. 

Allat. Cuovkanan 
duovdda ii váikkut 
sakka eanadoallo-
tiipasaš boazodollui. 

Teknologiija ja 
innovatiivvalaš 
strategiijaid 
geavaheapmi 

Ođđa teknologalaš 
innovašuvnnat 
bahkkejit cehkiid 
mielde árbevirolaš 
geavadiidda. 

Ođđa teknologalaš 
innovašuvnnat 
geavahuvvojit 
oažžašuvvama mielde. 

Ođđa teknologalaš 
innovašuvnnat 
geavahuvvojit ja 
gárgehuvvojit go lea 
vejolaš. 

Ođđa teknologalaš 
innovašuvnnat 
gárgehuvvojit 
industriála 
boazodoalus. 

Bohccobierggu 
sajádat márkaniin 

Luksusbuvtta, mii 
márkanastojuvvo 
sierra ealliluohkáid 
mielde (rávvásat, 
miesit) ja 
máŋggabeallásaš ealli 
ruvjjiin.

Buktagat, mat leat 
vuogáidahtton dávistit 
biergoindustriija 
dárbbuide. 

Buktagiid máŋgga-
beallásašvuohta: ealli 
ruovjjit máŋggabeallá-
saččat ja sierrašlájat 
buktagat vuvdojuvvo-
jit sierra haddái. 

Ovttalágán buktaga 
vuovdin veardidan-
dohkálaš haddái 
buohtastahtedettiin 
eará biergobuktagiid-
da. Ii gálvomearka 
”luonddubuvtta/biras-
buvtta”. 

Loahppamearkkašumit

Min skenáriat leat govvidan viiddes girjju vejo-
laš boahtteáiggi ovddidanhálttiid boazodoalu 
hámis Davvi-Fennoskandia duottarguovlluin. 
Vuoigatvuođaid ja duovdaga geavaheami háld-
dašeaddji váldegaskavuođat orrot leame mear-
rideaddji sajádagas boazodoalu boahtteáiggi 
meroštallamis (kapihtal 6). Boazobargit deattu-
he dán oaidninvuogi bargobájiin, go sii deattuhe 
lassáneaddji biras- ja antropogenalaš (olbmuid 
doaimma dagahan) hástalusaid, mat váikkuhit 
ealáhusaset ekologalaš, sosioekonomalaš, poli-
tihkalaš ja kulturhistorjjálaš dimenšuvdnii viid-
des spatiála ja temporála skálain (kapihtal 5). 

Dálá áigge boazodoallu gilvvohallá sajis 
máŋgga eará eanangeavaheddjiiguin. Guoh-
toneatnamid gáržun ja mollaneapmi bággejit 
boazodolliid geavahit visot eatnamiid, mat leat 
oažžumis, guohtuma várás (kapihtal 5). Dađi 
lági mielde boazodoalu boahtteáigái earáhuvvi 
duoddaris (kapihttalat 3 & 4) váikkuhit sakka 
politihkalaš mearrádusat, mat váikkuhit dasa, 
mat sosioekologalaš vuogádaga elemeanttat 
juogo vuoruhuvvojit dehe heajuidahttojuvvojit,  
ovdamearkka dihte nu ahte nannejuvvojit  
čoavddaekosystemat, mat dollet vuogádaga  
suvdilin. 

Vejolaš strategiija geavahit bohcco guoh-
tuma ”suodjalangaskaoapmin” vuodduduvvá 
bohcco ekologiijai: válljet borrat mielamiel 
šaddošlájaid sierra jagiáiggiid iešguđetlágán 
eallinbirrasiin, dego maid dáid šattuid rea-

geren guohtundeaddagii (kapihtal 4). Goitge 
šaddoborriid bajil vulosguvlui boahtti váikku-
husat šattuide sáhttet dihttot duoddaris, da-
ningo máŋggat ealli proseassat (ovdamearkka 
dihte eananvuođu dilit, šaddobadji) hábmejit 
vulobealde bajás boahtti rádjehusaid ja vejolaš-
vuođaid vesáid dihttomii (kapihtal 5).

Nube guohtumis ja jápma váikkuhusain lea 
nanu vuorrováikkuhus šaddoservodagaid riev-
damii birrasa earáhuvvamis. Dá lea dat vuorro-
váikkuhus, mii boazodoalu hálddahusain sáht-
tá vejolaččat hábmejuvvot ja vuogáidahttot vai 
joksat dan ”suodjalanpotentiála”. Dehálaš va-
riábelat, maidda olbmo mearrádusdahkan váik-
kuha, dolle sisttis boazomeari ja –dávjodaga 
sihke eksisteanssa dihto báikkiin dihto áiggiid.  
Duođalašvuođas dát dilálašvuođat sisdollet  
dávjá molssagávppiid.

Duhtadahtti kompromissaid gávdnama 
várás buot čanusjoavkkuide mat leat mielde 
ja dan joksama kapasiteahta lasiheami várás, 
sierra diehtotiippaid integrašuvdna hábmet kol-
lektiiva doaimma lea hui dehálaš suvdilis háld-
dahusa ovddideami várás Davvi-Fennoskandia 
boazoservošiid sosioekologalaš vuogádagain. 
Dát proseassat sáhttet doalvut ođđa háldda-
husmearrádusaide ja dieđalaš-servodatlaččat 
váikkuhit dakkár doaibmaorgánaide mat bastet 
hukset luohttámuša politihkalaš mearrádusai-
de ja lasihit oassebeliid gaskavuođa ipmárdusa 
viiddes servodatlaš konteavsttas (kapihtal 5). 

Váldobohtosiid čoahkkáigeassu 

 	 Maŋimus dálkkádatmállet einnostit ahte 
jagi 2070 rádjái temperatuvradilit leat dár-
bahassii lieggasat muora šaddui (> 10 °C 
gaskatemperatuvra gesiid áigge) measta 
miehtá Davvi-Fennoskandias. Liegganead-
dji dálkkádat ovddida miesttaluvvama ja 
muora šattu ja dađi lági mielde unnida duot-
tarstuoraekosystema viidodaga sakka. 

 	 Geassetemperatuvrraid einnostuvvon lok-
taneapmi beavttálmahttá muottaga sudda-
ma. Ovttas miesttašattolašvuođa viidáne-
miin ja deahtistuvvamiin dát sáhttá sakka 
unnidit gierraga speadjaluvvama (albedo), 
duottarstuoraekosystema doaimmalii dálk-
kádatrievdama caggama várás. 

 	 Šaddoborriin lea mearkkašahtti váikkuhus 
sihke skierre- ja lagešvuovdešattolašvuhtii. 
Deháleamos šaddoborriide gullet stuora 
njiččehasat, unna njiččehasažat (ciebanat) 
ja divrrit (mihttárat). Daid dárkkes váikku-
hus goitge molsašuddá eallijoavkkuid ja 
daid populašuvdnadynamihka, jagiáiggiid, 
dálkediliid ja šaddoservošiid gaskkas ja 
lea sorjavaš maid sierra elliid ovttastahtton 
váikkuhusas. 

 	 Bohccuid guođohemiin lea vejolaš leat vuoste-
vuoibmin dálkkádaga buktin miesttaluvvama 
vuostá. Maksimála guođohanváikkuhus muor-
rás šattuide joksojuvvo, jos bohccot leat guovl-
lus geassemánus ja suoidnemánu álggus. 

 	 Guođohemiin lea váikkuhus šattuid máŋg-
gahápmásašvuhtii. Muoraid, alla miestagiid 
ja suoidnenađat lieđđu šattuid bahkkema 
caggamiin bohccot doalahit duoddara jal-
gadin, mii lea eaktun máŋgga árktasa šlája 
ceavzimii. Guođoheapmi sáhttá maid vahá-

guhttit dáid šattuid, muhto intensiiva geas-
seguođoheami ollesváikkuhus sáhttá leat 
positiiva populašuvdnadásis. 

 	 Diehtagiidgaskasaš oaidninvuogis duottar ii  
leat dušše stuoraekosystema, muhto maid  
sosioekologalaš vuogádat (SEV), ovttastahte- 
dettiin olbmuid ja sin doaimmaid, earret 
eará boazodoalu. 

 	 Mearrádusdahkan doallá sisttis máŋggalágán  
dán kompleaksa iešvugiid sosioekologalaš vuogá- 
dagas ja lea dađi lági mielde álohii kompro-
missa ja das lea gažaldat árvvuin ja oaiviliin. 

 	 Boazodoalus leat mearkkašahtti lágalaš ja 
hálddahuslaš erohusat báikkálaš, guvllolaš 
ja stáhta dásis Suoma, Norgga ja Ruoŧa 
gaskkas. Navdojuvvon rievdadusat dálkká-
dagas ja servošiin gáibidit boazodoalu vuo-
gáiduvvat rievdadusaide. 

 	 Boahtteáigi ii leat ovddalgihtii mearriduvvon, 
muhto dat iktá iežas mearrádusaid ja doaibma-
bijuid ráiddus. Dađi lági mielde sosioekologalaš 
vuogádagaid, earret eará boazodoalu, boaht-
teáiggi sierra skenáriat sáhttet einnostuvvot 
sorjádettiin daid diliin, mearrádusain ja doaib-
mabijuin. Dán dutkamušas skenáriat ledje 
huksejuvvon guovtti parametra birra: eanagea-
vahusa ja ealáhusa luonddu. Njeallje skenária 
duddjojuvvoje boazodoalu boahtteáiggi várás: 
´árbevirolaš´, ´rievdameahttun dilli´, ´oapme-
doallotiipasaš´ ja ´eanandoallotiipasaš´. 

 	 Dáláš gealdagasat čanusjoavkkuid gaskkas – 
sidoaladettiin boazodolliid, eará eanangeava-
heddjiid, sápmelaččaid ja ii-sápmelaš olbmuid 
ja hálddahusa – bohtet hástalusain addit árv-
vu ovttaáigásaččat máŋggalágán ekologalaš, 

kultuvrralaš, sosiála ja ekonomalaš dagalda-
gaide. Gealdagas sáhttá eastit buori ságastal-
lama ja ollašuhttinveara mearrádusaid ja sáht-
tá doalvut unohis boahtteáigái máŋggaide, 
jos juo ii buot oassebeliide. Dálá áigge lea ilá 
unnán vuorrováikkuhus ja áššehis, dásseárv
vohis ságastallan čanusjoavkkuid gaskkas. 
Boazodolliid geahččanguovllus eahpečielga 
láhkaásaheapmi ja iešmearridanrievtti váilun 
adnojuvvo ealáhusa uhkkin. 

 	 Mearrádusdahkama šlája buorrideami várás 
čanusjoavkkuid gaskii dárbbašuvvo eanet 
ja buoret vuorrováikkuhus. Boahtteáig-
gi eanageavahusa ja ealáhusa plánat ja 
doaimmat galget ráhkaduvvot ovttasráđiid 
čanusjoavkkuiguin. Historjjálaš gealdaga-
said badjelmannama várás neutrála rád-
jegieraorganisašuvdna sáhtálii doaibmat 
árvvus adnon gaskkusteaddjin sierra oas-
sebeliid gaskkas. 

Čuovus 1

OROHAT-/ČEARRO-/BÁLGESLOGAHALLAN (vrd. govva 5)

 Norga Ruoŧŧa Suopma
1 Østre Sør-Varanger Könkämä Kaldoaivi
2 Pasvik Lainiovuoma Paistunturi
3 Vestre Sør-Varanger Saarivuoma Näätämö
4 Várjjantnjárga Talma Vätsäri
5 Rákkonjárga Gabna Muddusjärvi
6 Olggut Corga/Oarje-Deatnu Laevas Käsivarsi
7 Lágesduottar Girjas Muotkatunturi
8 Karasjoka nuartebealli Baste cearru Paatsjoki
9 Spierttanjárga Unna Tjerusj Hammastunturi

10 Spierttagáisá Sirges Ivalo
11 Kárájoga Oarjjabealli Jåhkågaska tjiellde Näkkälä
12 Nuorttabealli Tuorpon Sallivaara
13 Guovdajohtolat Luokta-Mávas Lappi
14 Gearretnjárga Semisjaur-Njarg Kuivasalmi
15 Fiettar Svaipa Kyrö
16 Beaskádas Gran Muonio
17 Seainnus/ Návggastat Ran Kemin_Sompio
18 Oarjjabealli Ubmeje tjeälddie Sattasniemi
19 Fálá/ Kvaløy Vapsten Oraniemi
20 Nuorta-Sievju Vilhelmina norra Alakylä
21 Oarjea-Sievju Vilhelmina södra Pohjois-Salla
22 Lakkonjárga Voernese Syväjärvi
23 Orda Ohredahke Kolari
24 Spalca Raedtievaerie Salla
25 Stierdná Jijnjevaerie Pyhä-Kallio
26 Ábborra Jovnevaerie Hirvasniemi
27 Joahkonjárga Njaarke Jääskö
28 Beahcegealli Kall Poikajärvi
29 Sállan Handölsdalen Orajärvi
30 Cuokcavuotna Tåssåsen Palojärvi
31 Fávrrosorda Mittådalen Vanttaus
32 Cohkolat Ruvhten sijte Lohijärvi
33 Silvvetnjárga Idre Narkaus
34 Seakkesnjárga ja Silda Vittangi Tolva
35 Skárfvággi Gällivare Alakitka
36 Bassevuovdi Serri Timisjärvi
37 Uløy Udtja Niemelä
38 Árdni / Gávvir Ståkke Posion_Livo
39 Rosta Maskaure Oivanki

 Norga Ruoŧŧa Suopma
40 Dividalen Västra Kikkejaure Akanlahti
41 Rendalen Östra Kikkejaure Isosydänmaa
42 Ivguláhku/Lakselvdalen/Lyngdalen Mausjaure Mäntyjärvi
43 Altevatn Malå Kuukas
44 Vannøy Muonio Kallioluoma
45 Reinøya Sattajärvi Pudasjärven_Livo
46 Tromsdalen Tärendö Taivalkoski
47 Mauken Korju Hossa-Irni
48 Ringvassøy Pirttijärvi Oijärvi
49 Rebbenesøy Ängeså Ikonen
50 Fagerfjell Kalix Jokijärvi
51 Kvaløy Liehittäjä Pintamo
52 Gielas Pudasjärvi
53 Hjerttind Kollaja
54 Skjomen Näljänkä
55 Nord-Senja Kiiminki
56 Grovfjord Halla
57 Sør-Senja
58 Frostisen
59 Tjeldøy
60 Balvatn
61 Kongsvikdalen
62 Stajggo / Hábmer
63 Duokta
64 Kanstadfjord / Vester Hinnøy
65 Saltfjellet
66 Ildgruben
67 Byrkie
68 Hestmannen/Strandtindene
69 Låarte
70 Røssåga / Toven
71 Tjåehkere sijte
72 Jillen-Njaarke
73 Voengelh-Njaarke
74 Svahke
75 Skæhkere
76 Åarjel-Njaarke
77 Femund 
78 Gasken-Laante
79 Riast / Hylling
80 Essand
81 Fovsen-Njaarke

Čuovus 2

ŠATTOLAŠVUOĐA LUOHKÁID GOVVÁDUSAT (vrd. govva 9)

1.	 Goahccevuovddit. Guosain ja beziin šaddet hui produktiiva vuovdetiippat, main lea suhkkes gierageardi. 
Guossavuovddit šaddet vehkkes eananvuođus go fas beahcevuovddit dábálaččat goike, morenadoalli 
eananvuođus. Skandinávias goahcevuovddit leat sakka gillán vuovdečuollamiin. 

2.	 Sarrin- ja niitoválddálaš soahkevuovddit. Šláddjes vuovddit, maidda mihtilmasat leat eatnan lábi 
gearddádagas suoinnit, urttat ja sarrimat. Davvin Skandinávias muorragearddi váldun lea soahki, mii dávjá 
dihtto ovttas leibbiin, skábiin ja allašattot sieđggaiguin. Meahcceniittuin eatnan lábi geardi ii leat šattolaš, 
go fas sepmolat leat dábálaččat sarrinmehciin. 

3.	 Lagešvuovddit. Lagešvuovddit ovdánit guorba eatnamiin. Guokte sierralágán vuovdehámi ráhkadit 
ovttadaga váldoelemeanttaid: vuosttašii leat mihtilmasat daŋasšlájat, livnnjut ja sepmolat go fas 
nuppi váldun leat jeahkálat. Jeagil lea dehálaš bohccuid biebmu dálvet. Váldojuohku lea Skandinávia 
nannámis. 

4.	 Guovdajeakkit ja rohtojeakkit. Guovdajekkiide ja jalges jekkiide leat mihtilmas darfegearddádat 
ja alla čázeoaivi miehtá šaddanbaji. Ráhkaduserohusat dagahit dárbbu meroštallat dárkileappot 
balsajekkiide, suonjuide, muorrajekkiide ja luktejekkiide. Mohtevuđot čáhcejeakkit duddjojit 
jeaggevuogádagaid njuoskaseamos osiid. Guovdajeakkit ja rohtojeakkit leat dábálaččabut Davvi-
Fennoskandia nuortaosiin. 

5.	 Bákti, báljes eananvuođđu ja laiggahatgiettit. Dát ovttahat ovttastahttá sierratiippat šattohis guovlluid 
ja guovlluid, main leat unnán šattut, ja mat leat eanas duottarguovllu badjosiin. Ovttahaga ovttastahttet 
viidáseappot jalges bávttit ja čielggit gaska- ja vuollealpiinnalaš avádagas. Vuolládagain ovttahat boahtá 
čoahkkái jalges báktefilttiin riddoguoras ja sierratiipasaš roggojuvvon guovlluin. 

6.	 Daŋasbuolžžat ~ -čorut. Buolža- ~ čorrošaddogeardi leat duottarmáilmmi vuolle- ja gaskaalpiinnalaš 
avádagas. Sierratiippat noarsaservošat (Dryas octopetala) karakteserejit gálkadoalli filttiid go fas 
daŋasšattut (Empetrum) leat mihtilmasat guorba eananvuođus. 

7.	 Jeagelguolbanat. Jeagelguolbanat gávdnojit Davvi-Fennoskandia nannánosiin. Daŋasšattut karaktiserejit 
gieddegearddi, assás jeagelgokčasat fas ráđđejit mihtilmasat bodnegearddágas. Davvi-Fennosskandia 
jeagelguolbanat leat sakka hedjonan mannan logijagiid bohccuid alla guohtondeaddaga geažil. 

8.	 (Skierri) Betula nana –sáđggit. Dán gártaovttadaga govvidit skierramat ja suovkkat. Jeagil lea dávjá 
bodnegearddi mihtilmasvuohtan. Váldolávdu lea Skandinávia várreduovdagiid nannánosiin. Dihto 
viidodaga rádjái Oarje-Norgga riddoájut gullet dán ovttadahkii. 

9.	 Duottarniittut. Dát ovttadat čohkiida duottarguovllu šláddjes servodagain, mat dávjjimusat leat gálkadoalli 
eananvuođus. Dálvvi muohtagovččas lea govttolaš. Váldoerohus lea vuollegis ja alla urtadihttomiid ja 
suoidneválddálaš servodagaid gaskkas. 

10.	 Jassašattolašvuohta. Dát šaddoservošat gávdnojit dálvet joavga njoskkiin ja gobiin. Jassašattut šaddet 
gilvvohallat otnon šaddanáigodaga áigge ja dat fertejit čađahit šattu, lieđđuma ja siepmaniid šluvgima 
dušše muhtin vahkus. Váldolávdu lea oarjjabeale duottarguovlluin, main lea lossa ja guhkesáigásaš 
muohtagovččas. Máŋggat searvvuštiippat sáhttet sirrejuvvot muohtagokčasa bistima ja eananvuođu 
biebmodási vuođul. 

11.	 Jiehkit, jasat. Gártaovttadat čoahkkana jihkiin ja bistilis muohttaga viidodagain. Dát gártaovttadat lea 
eanas alla duoddaris. 

12.	 Eanandoallu. Dát gártaovttadat čoahkkana sierratiippat eanandoalloguovlluin, mat dollet sisttis niittuid, 
guohtoneatnamiid, jahkásaš ja bissovaš gilvvašaddobealdduid. Dán gártaovttadaga sisdoallu lea hui 
heterogenalaš ja sirren lea dahkkon eanas veahkkedieđu vuođul. 

13.	 Huksejuvvon guovllut. Dát gártaovttadat čoahkkana sierratiippat huksejuvvon guovlluin. 

14.	 Čáhci. Dát gártatiipa boahtá čoahkkái mearain, sáivačáziin ja govda jogain. 

Sátnerádju

Albedo Ossodat beaivesuotnjaris, mii speadjalastá čuozáhagas. Čáhppes čuozáhagain 
lea vuollegis albedo ja dat njammet alla meari energiija ja šaddadit energiijadás-
sedeattu birrasiinniset. Čuvges čuozáhagain lea alit albedo ja dat speadjalastet 
olu energiija. 

Arvecolinae Ciebaniid vuollešládja, masa gullet muolddahat, goddesáhpánat ja bisamroahtut. 
Boazodoallu Boazodoallu gokčá viiddit boazobargiid ealáhusa ja doallá sisttis maid kultuvrra-

laš oli, mii dasa gullá. 
Boreála avádat Šattolašvuohtaavádat davvin duoddara ja lulli liehmus šattolašvuohtaavádaga 

gaskkas. Dan váldomihtilmasvuohtan leat goahccevuovddit. Dovdojuvvo maid 
taigan. 

Buoidagat Neahtaelliide gullet unnaspirežat. 
Dakŋasat Geahča miestta
Duottar Muorahis šattolašvuohta boreála avádaga davábealde ordda bajábealde, masa 

dábálaččat laktása agálaš álotduollu. 
Gálka Gálkás guovllut dollet sisttiset olu kalsiuma ja dán geažil daidda laktása dávjá 

earenoamáš šattuid máŋggalágánvuohta. 
Geometridae Stuora mihttárčearda, mii ovddasta Fennosskandias duottarmihttár (Epirrita au-

tumnata) ja suoldnemihttár (Operophtera brumata). 
Guođoheapmi Guođoheapmi gokčá raporttasteamet visot geavada doaimmaid sihke vuorro-

váikkuhusa bohcco ja boazobargi gaskkas, dego miessemearkuma, johtima, 
njuovvama dehe ealu gohkkema. 

Hearkkes liekkasrávdnji Hearkkes liekkasrávnnjit sirdet liekkasenergiija eanangierragis áibmogeardái. 
Holosena Geologalaš áigodat, mii álggii sulaid 9 700 jagi oáá. ja joatkahuvvá dálá áigái. 

Geahča maid pleistosena. 
Jassašattut Šaddoservodagat, mat leat sorjavaččat báikkálaš topografiijas, dego njoskkiin ja 

gobiin, mat čogget bistileamos ja alladit muohtagokčasa go mii lea birrasis. 
Jeagil Symbiohtalaš organisma guobbariid ja debbuid gaskkas, bastá šaddat guorba 

birrasiin. Dan šaddan ja lassáneapmi sorjá váldoáššis arvvis. Dehálaš dálveresur-
sa bohccuide. 

Landsat TM / ETM+ govat Landsat govat váldojuvvojit gomuvuođas satellihtaiguin, mat áiccadit ean-
anspáppa. TM (temáhtalaš gártejeaddji) sensorat furkejit čieža bárroguhkkodat-
guovllus govvadieđu (golbma oinnolaš bárroguhkkodagain, njealji infraruoksa
diin) 30 m resolušuvnnain. Ođđaseamos beavttálmahtton temáhtalaš gártejeddjiin 
plus (ETM+) lea 15 m spatiála resolušuvdna ja furke 8 bárroguhkkodaga. Goap-
pašat geavahuvvojit dutkkadettiin dálkkádatrievdama ja speadjalastingori (albe-
do). 

Lappkodisilla (Lappkodi-
cillen)

Soahpamuš jagi 1751 Dábmárku-Norgga ja Ruoŧa gonagasgottiid gaskkas, mii 
nannii boazobargiid rájiid rasttildanvuoigatvuođa jahkodatjohtimiid áigge dálve- 
ja geasseguohtoneatnamiid gaskkas. 

Lassibiebman Lassibiebman, dego suoidni dehe pellehtat, mat addojuvvojit bohccuide. Dábá-
laččamusat anus Suomas go Ruoŧas ja Norggas, gos dat adnojuvvo dušše goav-
vedálvviid. 

Luktit Suoidnelágán šaddojoavku, mii šaddá dávjá lákta eatnamis dehe čázi lahka. Divr-
ras bohccuid biebmoávnnas čakčadálvvi rájes gitta giđa álggu rádjái, go eará 
šattut eai leat oažžunsajis. 

Miestta Muorranađat šattut, mat šaddet dábálaččat badjel 0,5 mettara alladeabbon muh-
to eai badjel 2 mettara allosažžan. Vuollái 0,5 mettara alu muorranađat šattut leat 
dakŋasat. 

Miesttaeanan Fennoskandia šattolašvuohta, man váldun leat sieđggat ja skierrit.
Orda Rádji, man bajábealde muorat eai sáhte šaddat geomorfalaš, dálkkádatlaš dehe 

eará birasákkaid dihte. Vuovddit šaddet buhttejuvvot oanehis šattolašvuođain, 
dávjá suinniiguin, miestagiiguin ja dakŋasiiguin (geahča duottar). 

Oroárktalaš Árktalaš šattolašvuohta, mii gávdno árktalaš guovllu olggobealde allagasas. 
Pleistosena Geologalaš áigodat, mii álggii s. 2,6 miljovnna jagi dás ovdal ja nogai 11 700 jagi 

dás ovdal. Plestosena áigge máilmmis ledje máŋga jiekŋaáiggi. Das čuovvovaš 
áigodat lea holosena. 

Rássenađat lieđđu šattut Lieđđu šattut, main eai leat eará muorrás nađat, dego rásit. 
Šaddanáigodat Oassi jagis, mii dahká vejolažžan šattuid šaddama ja mii sorjá temperatuvrras ja 

arvimis. Šaddanáigodat oatnu allodaga ja govdodatceahki stuorruma mielde. 
Šaddovistegásaid doalli-
vuođaid vejolaš ovddidan-
lávkkit (RCP)

Dát ovddidanlávkkit govvidit vejolaš boahtteáiggiid máilmmi dálkkádaga gárggii
deapmái, mat sorjájit šaddovistegásaid doallivuođain. Dát skenáriat govvidit 
”suonjardanbággehusa”, mii lea njammasan beaivvášenergiija- ja eatnamis spead
jalastán energiijagaskasaš erohus. Njeallje árvvu suonjardanbággehussii (wattain 
juohke m2 guovdu) jahkái 2100 sisdollet RCP 2.6, RCP4.5, RCP6, ja RCP8.5.

Sápmi Ruoŧa, Norgga, Suoma ja Guoládatnjárgga guovlu, gos sámi kultuvra lea vel ealli. 
Siida Árbevirolaš boazodoallovuogádaga unna ovttadagaš, mii vuođđuduvvá bearrašii 

dehe fuolkevuhtii. Siiddaid hálddahuslaš rolla molsašuddá davviriikkain: Norggas 
siiddat leat dohkkehuvvon juridihkalaš ovttadahkan, Ruoŧas ja Suomas dat leat 
boazodoalu eahpeformála oassi. 

Sosioekologalaš vuogádat Olbmo ja dan birrasagaskasaš oktavuohta. 
Suotnašattut Šattut, main ii leat jođasvuogádat, mii sirdá čázi, ávnnasmolsašuvvanbuktagiid ja 

biebmoávdnasiid lasttaid ja ruohtasvuogádaga gaskkas. 
Vuogáiduvvan Doaimmat ja mearrádusat reakšuvdnan earáhuvvamii. 

